
1. KHRISTIAN NUNC TA TIRAIMEI SAUL TEI 

Key: 

 

1. Khristian nunc ta tiraimei Saul tei, 

Ravguangh rui karuh khou lungh puam the; 

Damaskas namv raengbangh khou tei 

Bumaengh rui karuh khou latzan sw. 

 

Saul (3) twna kaoc guang e, 

Poubaohmei Nang thow kummei cho? 

“Nang zaoczihmei bumaengh kiu e,” 

Mi khwan tei kaoc guangc e. 

 

2. Mi tangv tei Saul tei Paul kao kan the, 

Thao lana namdaih thangc tei tat tho, 

Nangkhuay kaguay kuak lou ngamc the. 

Meic guay khou gaypui lat dinc tat tho. 

 

3. Hei tangv tei Paul tei lungh lai kan the, 

Kamei rui tirai loumei guay khou 

Bumaengh ringhpui lat dinc tat the, 

Mei ching-ching rui ringhbamv laa nw khang. 

 

4. Nthancmei Paul rui gaycham dinv khou 

Roman guangc Herod rui lungh puam the, 

Karuh khou tei latzan sw the, 

Baeng-saeng rui kaguangv dantap kan the. 

2. ZAOC LO, RAVGUANGH BAANSYAM GUAY 

 

1. Jaoc lo, Ravguangh baansyam guay ruina gaanc bam, 

Damcloumeipu nkhwan bam mwnriang sin lana, 

Lunghning kadanna how nicmei rui ‘dih kathanv ta, 

Kaguayna kathanv guanh puni. 

 

He… mbaan mei guay, 

Zip chiangv thow tho, 

Zinghmei hei mpat tho. 

Nang…kariw khou tei tat gut latho, 

Kandih rui nih chamv ndaov bam. 

 

2. Zaoc lo Ravguangh baansyam guay ruina gaanc bam, 

Nkhwan bam Ravguangh mansei nunc ndaov khang. 

Ravguangh rui ‘dih hei kasyam thanh loumei tang khou tei 

Champan bamv thuh tabui thangc cho? 

 

3. Jaoc lo Ravguangh baansyam guay ruina gaanc bam, 

Tingpuk rui nih chekiak kum samc pat puni the. 

Ravguangh rui kandih kathanv kasyampui tingmik khou, 

Nang bamv hei nchumh puni cho? 

3. NTHANCMEI PANTY SW LATHO 

 

1. Nthancmei panty sw latho, 

Nang lungh guay Jisu khang tii o, 

Paap chaeng khou ngalanc dat ritho, 

‘Dih chwn phungna lungc dat ritho. 

 

He ‘maanmei bumaeng ching ching, 

‘Maanmei chaeng khou tatna ruan bam, 

Jisu khou pumtan ney lana kaam thao latho, 

Kros tei phungna dinc ruan tat tho, 

Ringhmei Ravguangh lat dinc tat tho. 

 

2. Nangta Rav rui damc chui lou the, 

Nang ram thay khou lungc dat ritho, 

Kross tei zaocna hu thangc gut tho, 

Kaomei khwan tei nking bam o. 

 

3. Kaganv kaikhamv laan lou bam khou, 

Ravguangh nzien loumei lat tei 

Kaganv nai khou dinc ruan tat tho, 

Nthwan khang daek dat lari tho. 

 

4. Kandih khang taan tyn dat ritho, 

Ravguangh laopuk khou taan tyn tho, 

Khrista chuang phey, baeng-saeng sinna, 

Adou tho rih ngamc puni the. 

4. HE POUBAOHMEI NIW KHOU GUANG LOU O 

 

1. He Poubaohmei, niw khou guang lou o (2) 

Ntao khou rui thaona aniw ‘dih hei 

Missionary kandih sw lou o, paap ‘niw ta zien lou o. 

 

2. He Poubaohmei, tikaluan lou o (2) 

3. He Poubaohmei, ‘niw ta khav lou o (2) 

4. He Poubaohmei, suaihiam tii lou o (2) 

5. He Poubaohmei, ‘niw ta ganc lou rio (2) 

6. He Poubaohmei, ‘niw ta gu lou o (2) 

7. He Poubaohmei, ‘niw ta laa lou o (2) 

8. He Poubaohmei, ‘niw ta zay lou o (2) 

9. He Poubaohmei, tineihlac lou o (2). 

5. ANIU RINGHPUI TINGMIK ‘MAAN PW KHOU 

 

1. Aniu ringhpui tingmik ‘maan pw khou 

Kanc loumei Pu Poubaohmei ta how puni, 

Khou tei ai neihlacmei tuay lak khe. 

Kalun tingkaoh mwn kumna puang puni e. 

 

He ringhmei thingbang lym khou tei 

Tingkaoh mei guay neihlacna puay; 

Mbaan thay puni hei khou tei, 

Israel chingbut ‘thanc bamv khou. 

 

2. Namdaih paengc khou kalangh bam sihni, 

Hei khou tei lungh ryenramei tei nai sihni, 

Tarou khou zei haengmei rui zienmei, 

Ntam puni e, hei kandih hei khou hei. 

 

3. Kumna tat dikho Zion nac guay, 

Katik Kagunh daihmei ramc tei ‘naa guang the, 

Ntao kapna ryenra bam sihni 

Akhang neihlacmei tingkaoh ramc tei nai e. 

 

4. Kumna gaymei namvdaih tangc pw khou, 

Kandih ryenramei ramc hei ningc dat lak khe; 

Laoziu nac lev Guangh daihmei ramc tei 

Zaozienmei lev neihlacmei tii loumei Pu. 

6. THUANKU DIKHO POUBAOHMEI(KLJ-66) 

 

1. Thuanku dikho Poubaohmei thuaihian liangmei, 

Kazaozien hei rui kanc louna, 

Ryenra theihmei khou rui aniu ta kanc lou 

Ntao hei aniu gayna ariu dat the. 

 

He thuan dikho ‘niu kanc loumeipu ta, 

Kabangv, karuh thangc tat ‘maan kanmei guay 

‘Maan makna aniu ‘riu dat the Poubaohmei zan khou; 

Thuanpui khwan rui kaoc kho Hallelujah. 

 

2. Nchumhmei Guangh Poubaohmei khwm-ngay luay the, 

Neihlacpui taan guay nih luay the, 

Hei kumna aniu nih tat ‘maanc ngamc khwan the, 

Chingh lev nzaeng kandih khou lungclik khwan the. 

 

3. Welcome bamv khou hei aniu ariu dat the, 

Abaan zat hei rui haam guang e, 

Khrista Poubaohmei khou neihlac lou ngamc o, 

Sanc gaypui tingmik e Pouh Khrista zan khou. 

 

4. Neihlac zaeng gaymei tei kathanv pat dat diu, 

Lungh lev Bumaengh zip thao datna, 

Aniu khang rui kapmei lev ryenra kanmei 

Guangh Khrista thuanku khang kathanv sw dat diu. 

7. KANDIH RAMC KHOU KAGUANGH PHEY (KLJ-29) 

 

1. Kandih ramc khou kaguangh phey baanv ni, 

Kandih mwnpwang guay nih tuay puni, 

Aniu pum nih suai makna key puni e, 

Kum sihni akhang Jisu nai e. 

 

Lili pwang luih kaguangh Jisu tei, 

Puang the akhang tei rui tingkaoh thu, 

Ryenramei kaan khou nih kamei rui dwang lou, 

Tuay makpui Lili mwnpwang tei e. 

 

2. Kamei rui nzienmei kandih khou, 

Kamei thu tingsaeng gaanphiu tei e, 

Hei kandih khou ryenra ryenriu bam pw sihni, 

Tingkaoh thu phungku lou puni e. 

 

3. Ntao kapna bam pw sihnina, 

Theic lana amik tangnguy pw khou, 

Ai ping lak khe tarou khou rui thao pw sihni, 

Amikdui thut phuy lou puni e. 

 

4. Kandih ramc heikhou hei nzienmei 

Champan rui ‘pat lou du pw sihni, 

Alungh khou hei nzienmei pat puni e 

Arana bampui dingv khou tei nih. 

 

5. Hei kum pw sihni ai ping lak khe, 

Alungh bumaeng ryenra pw sihni, 

Lungh geih kadunna arana bam pw sihni 

Lili pwang Jisu rui duang lou ni.  

8. AI RUI BAIBAL LWM THE 

 

1. Ai rui Baibal lwm the, (3) 

Mihei Ravguangh lat. 

 

2. Jisu ta ai lwm the, (3) 

Kamei Ravguangh nac. 

 

3. Mei paap khang Jisu theic, (3) 

Kamei theic lou the. 

 

4. Jisu ring thao dat the, (3) 

Kamei ring thao the. 

 

5. Jisu key dat puni, (3) 

Kamei key dat ni. 

9. SUAIHIAM TII LOU KHANG (KLJ-111) 

 

1. Suaihiam tii lou khang 

Tingkaoh thangc latzan sw lou; 

Eden kaikham laan lou dat the, 

Gut ro Zion tinggaanc pat the. 

 

Thuan o, Thuan o kancloumei Pu 

Laoziu Nac Guang the, 

Thuan o Hallelujah Amen, 

Hallelujah kancloumei Pu guang dat the. 

 

2. Zingbang lunghgey mei rui 

Kandih tizaengh si lou; 

Eden khou puanhmei rui thuan e, 

‘Bui tei cho kalaan gaanchuangna. 

 

3. Guangh guayna Guangc rui, 

Zion thu latzan sw lou; 

Mei nunc rui nuh lou nii mak ge, 

Nzien loumei hei nthuk ge. 

 

4. Tingkaoh ‘thancmei nunc rui, 

Thuankupui lu suan e, 

Duipui, ramkiang kabam thuih khou, 

Zion lik diu Hallelujah. 

10. AI LUNGHMEI KANDIH ‘MAANC PUNI (KLJ-65) 

 

1. Ai lunghmei kandih ‘maanc puni, 

He tabui nung rui ‘maanc ni cho? 

Bumaengh thancmei nunc lev Ravguangh 

Zao how khang khuan ngamc mak. 

 

Jerusalem zikdui 

Ravguangh rui ryenra khaengmei tei, 

Syangding thing Kross ruc khou zay thaona 

Nang khang khaeng lou the. 

 

2. Khaeng lou mei tei ai ningc ngamc mak, 

Ata zaozienmei Laoziu Nac; 

Bethlehem namdaih khou pwanmei tei 

Ravguangh Nac tei e. 

 

3. Poubaohmei ta ai ningc ngamc mak, 

Kalvari khou khaeng loumei tei, 

Adih ryenra khwan cho Poubaohmei, 

Muang rui saa ngamc mak. 

 

4. Ai rui muh lak khe Poubaohmei, 

Akhang rui ryenra loumei tei, 

Ai rui theihmei nganna ning bam ni, 

Guloumei Pu ta. 

11. KAKUM KAGANV HEI CHAKNA LUNG O 

 

1. Kakum kaganv hei chakna lung o, 

nzienmei nunc le, 

Lwm louna nang mik rak pat tho, 

Poubaohmei guang nithe twna 

Khudamc guay rui nchinc bam the. 

 

Nyan lari tho nzienmei nunc 

Poubaohmei kiu guang puni the, 

Lunghning tanhmei, lwm lou makmei, 

Suai pulak khe miganv khou kiu. 

 

2. Tingkaoh thu bw lev neih gaanchuangna 

guay tei nih zaoc lo, 

Poubaohmei latdan tei guang the, 

Lwm louna nang mik tei huc thang laan pat ro, 

Guang zay puni the. 

 

3. Zaoc lo, tadut bang tei nih kazik kasat pat pw the, 

Tinglwm ganv tei ‘naa guang pw the, 

Guangh kandih lev Guangh kandih ‘chamh 

Rih sw khang chamdaan luay ngamc the. 

 

3. Zaoc lo, Noah lev Lot kaanc khou 

pat kanmei tei kumna, 

Aniu khou nih guang puni the, 

Thou rui tat ‘ni, thou rui bam ni, 

Chamdaan latho ‘naa guang pw the. 

12. RINGHMEI RAMC NZWANMEI NUNC RUI 

 

1. Ringhmei ramc nzwanmei nunc rui 

He Jehovah zay loumeipu ta ningc e, 

Kaoh pwmtanh laana rih sw pw khou 

Bumaengh thancmei rui suaihiam louna, 

Kagunh daihmei lu suan. 

 

He ai bampui ramc heimu zinghpui ramc e, 

Hanc guang dat ro, zaat guayna lungc khou hei, 

Khaeng lou kanmei ryenramei guay, 

Ringhmei kandih tei ai how khang. 

 

2. Guang gaanc o, gaanphiu gaanchuang rui, 

Kanc loumei neihmik tei rui gaanc guang dat ro, 

Rey khou kanaan khou zay loumei kumc, 

Nang ringhmei duikhun gaymei khou tei, 

Ryenra guay khiu ‘thanc khang. 

 

3. Nang ramhna hei kandih khou hei, 

Kandih rih lungc khou ryenra bam khwan sihni, 

Rih pwan piuna ai rih sw ni the, 

Kalvari zaozien lwm loumei guay Rui 

Seitaan ta ngamc ni. 

13. NTHANCMEI GUAY RUI TAT KANMEI 

 

1. Nthancmei guay rui tat kanmei chaeng guangc, 

Aniu hu khou Guangh rui ndwang; 

Aniu n-gin bam kaoh kai nzwanna, 

Kalaanc gaanphiu rui gaanc louna. 

 

N-gin bam gaanhpui kai ‘zwanna, 

Zaeng gay ringhmei pyrun guay runna; 

He aniu laa tow pw khou kaoc ni, 

Hym daihmei ramc khou tei. 

 

2. Gaypui chaeng khou gut loumei guay kumna, 

‘Tao zion khou ngalanc guang bam, 

Aniu n-gin bam Guangh latdin tei rui, 

Aniu maaibung tei chuang bam e. 

 

3. Aniu phay dui khou ding nkung sihni, 

Jordan pwanzingh rui tanhpui dui, 

Aniu rui Guangh ta ziapna kaan pat ni, 

Kata thuanpui lu ‘niu suan ni. 

14. HE PAAP MEI LUNGNING TANH RITHO 

 

1. He paap mei lungning tanh ritho, 

Aseih zingbangc ringhmei laa tho, 

Lat liammei sw saeng lari tho, 

Kaganv rii puni. 

 

Bui khang… ‘seih zingbang ? (2) 

Ring zih…..bam cho? 

Kaganv…..rii puni. 

 

2. Nthwan panty ta thow thay cho? 

Ntaona hei kaganv kiu the, 

Aseih zingbang kaganv gay khou, 

Guloumei laa tho. 

 

3. Kaipou ntao nganv ‘zien bam e, 

Kataan hut nang thay lou lak cho? 

Lunghkung phunghmei kalay pat tho, 

Kaganv…..rii puni. 

 

4. Zaozien kaipou Poubaohmei thu, 

Kakhou guangmei kam ta laa e, 

Lwm louna piu tho ‘seih zingbang, 

Guloumei laa tho. 

15. AI NINGC BAM E ASEIH HEI GAYCHUIPUI RAMC 

 

1. Ai ningc bam e aseih hei gaychuipui ramc tei, 

Ai khou tei tangc ni neih key pw khou, 

zaozien paan rui Gumeipu daeng khou ai dingc khou, 

Pyrun khou gaanchuangna nai ni cho? 

 

Nai ni cho? Pyrun khou gaanchuangna, nai ni cho? 

Tingzyn neihmik hei key kan pw khou… 

Kaoh kai gay khou tei ai suaihiam lev thao pw khou, 

Pyrun khou gaanchuangna nai ni cho? 

 

2. Taan ranna huayney ni kaipou pumtan khou tei, 

Ai zaoc bam ni bumaengh ta kaona, 

Atuang sw ni hymdaihpui nungc gaanchuangna guay, 

Karam thuan dui kamuat kum pw khou. 

 

3. Adih neihlac ni cho, ai Kazao how pw khou, 

Ringhmei Kaphut Kahu khou louna, 

Gaychui ni abaanthay, kachaek kaidai khou tei, 

Pyrun khou gaanchuangna, nai ni cho? 

16. HYMDAIH MEI GUANGH NAC THEIC LOUMEI 

 

1. Hym daihmei Guangh Nac theic loumei, 

Ch’rynmei Kros ta makwm pw khou, 

Atuang naimei guay nsa de, 

Ai luih makmei ta ndaov e. 

 

2. Khrista theic loumei khou ramhna 

Arana tuang tik-gun mak e, 

‘Maan nimei ai kahaomei guay 

Jisu zei khou ai kat lou the. 

 

3. Kapy, Kabaan, Kaphay khou rui 

Ryenramei, nzienmei luang key, 

Hei kumhmei panty khou how tha? 

Saoh rui kunghmei pyrun swmei. 

 

4. Kandih puat guay atuang swna 

Kat sihni lui mak kida khang, 

Abumaeng, a panty guay ta 

Nzienmei hei rui ntanc e. 

17. SODOM KANDI RUI RAVGUANGH TA 

 

1. Sodom kandi rui Ravguangh ta thay makpui zaeng rui, 

Ravguangh lungpuam kaniw khou guang the. 

 

Lwm lou latho Ravguangh lunghpuam how khang 

Pingmei guay ruina. 

 

2. ‘Tao nganvna lwm lou makmei mu Sodom tei kumna 

Ravguangh lunghpuam kaniw khou guang the, 

 

3. Kazaozien apaap ‘suang geic e, ‘tao nih kao bam e, 

Nang paap guay khiu nthanc lou khang rui. 

 

4. Kakhou ngamv kaguayna nai e, kakhou lwm lou tho, 

Maaikwam khou rui gu pat lou puni. 

18. JORDAN DUI KAAN PAT PUI NUNG KIU 

 

1. Jordan dui kaan pat pui nung kiu, 

Gay chuimei kaidaih khou tei, 

Thuak loumei nunc rui thuan bammei 

Kaniw lu tei ai chu ni. 

 

He, Poubaohmei zei paan rui hei ram gay tei, 

Kasyam lou the aniu kaguayna khang, 

Anuan kaguayna hei kuak lou nagmc kan the, 

Ti‘than lou ngamc the kazei haeng paan rui. 

 

2. Poubaohmei bamc pui ramc gaymei, 

Ai rui nkhwan lian lak khe, 

Ringhmei thingbangc lym gaymei khou 

‘Bui nung rui zaeng sw ni cho? 

 

3. Tingkaoh Jerusalem thanh gay, 

Karam gay saa ngamc mak ge; 

Khou tei Jisu rui ‘khwan bam e, 

Namthanh gaymei khou gut khang. 

 

4. Kanc loumei Pu daeng tangc pw khou 

Lungh ryenramei nai lak khe, 

Paap puat nritmei phunghmei guay 

Hei khou tei lou key nithe. 

19. REYNUNGH NRYEN LOUMEI DIC KHOU 

 

1. Reynungh nryen loumei dic khou poubaohmei rui 

Kamei nunc ta lung dat diu khang ningcna, 

Pouh-pei guay ta zay pat lou dat the. 

 

Lwmna piumei guay khangna de 

Nryen loumei Kanaan ramc tei, 

Kachaek kaphut rui sw pui ramc 

Khou tei guang khang alung lai ni. 

 

2. Lwm lou makmei Israelmei zaat guay ruina 

Pharaoh bangc khou rui zay pat lou sihni, 

Poubaohmei zaozien ta thay lou mak. 

 

3. Zienmei nunc ta zay pat nimei zinghbangc khou tei, 

Laoziu zei rui chaengmun khou ‘tei louna, 

Kaniw ta Ravguangh rui kanc lou the. 

 

4. Ravguangh rui kandih ta heidikam ‘zien louna 

Kanah Mpouh khatnamei ta tii lou, 

Kata lwm loumei guay ringc dat khang. 

20. ‘NIW LUNG TANCNA BAMMEI NUNC THIU 

 

1. ‘Niw lung tancna bammei nunc thiu, 

Kaganv hei ‘naa guang pw the, 

Nang tabui nyan bam nina cho? 

Kaganv nang ta ‘khwan mak e. 

 

Ravguangh rui ‘seih tingmik khou, 

Nang panty laa kan ethei 

Nang ta maaikwam khou raov puni, 

Lungh lai guang mak ethei. 

 

2. Daihmei nih, nthyammei guay nih, 

Latzan sw ni Jisu rui; 

Nang ta latzan sw pui nungc kiu, 

Akumna nang daov ni cho? 

 

3. Johan kathumh khou saamei tei 

Heikumna Jisu saa e, 

Bumaengh khou puan than makmei guay 

Tingkaoh kandih how ngamc mak. 

 

4. He Ravguangh ta zaozihmei le, 

Nang muang rui saa ngamc makmei 

Taek makna nanghuh ndiangna 

Maaikwam khou raov bam puni. 

21. TINGKAOH THANGC KHANG KATAAN O 

 

1. Tingkaoh thangc khang kataan taanc o, 

Tingsaeng zaengna dwan gay ni; 

Ntao taanvmei dwan gay e, 

‘Maan dat lak khe nang taan phy. 

 

Tipat ro Jehovah khang, 

Nang panty guay, nang syan-lanh guay, 

Tipat ro Jehovah khang, 

Twna Jisu rui saa e. 

 

2. Gay liangmei puat kaguay rui nih, 

Nang Poubaohmei ta thuan o, 

Nang tuang phuling guay rui nih, 

Nang nzienmei ndaov o. 

 

3. Aniu khou naimei kapumna, 

Damc loumei Pu katuang e; 

Kamei akhang, ai kakhang, 

zaeng gaymei akhang dithe. 

 

4. Tingkaoh ramc thuh ‘niu zaeng gay ni, 

Taanc chui loumei guay thiu mu, 

Kaipou rui nzien dat ni, 

Adih kamv neihlac nicho? 

22. POUBAOHMEI AI NANG DAENG KHOU 

 

1. Poubaohmei ai nang daeng khou 

‘Naa guang tuan bam e. 

Poubaohmei swkaeng bangc khou 

Ai dup bam ni the; 

Ata sw ‘maanc khang phu bam, 

Pingmei, lwmsimei paap rui, 

‘Kha lou o, rih hei ngamc khang, 

Ai guang tuan bam e. 

 

2. He ataodaih Poubaohmei, 

Nang khou ai bamc ni, 

Dui kamuat kum bam sihni, 

Ping lak khe ai rui; 

Pwanzingh, duidai guang sihni, 

Ai lungh geih tuang nai lak khe, 

Nang baanpwam rui pamc louna 

Duh si dat lak khe. 

 

3. Ata ‘kha loumei Kaipou, 

Nang khou ai bam ni, 

Ryenra ryenriu guang sihni 

Ata zay lou o; 

Lungh nyamhna saa khang ‘chamc ni, 

Apu, Nangning sw kan diu, 

Ata zaoc nzien lou o. 

Nang khou ai guang e. 

23. KAZAN TATMEI, KIM DAT LAKMEI 

 

1. Kazan tatmei, kim dat lakmei, 

Pouh rui kasyamh loumei ramc tei; 

Kalaan, zingbangc nai dat lak khe, 

Zion namdaih gaymei hei khou tei. 

 

Tingkaoh Jerusalem namdaih. 

Ndaap, tarimei nai dat lak khe; 

Bw, Neih, gaanchuangna rui nsa de, 

Laoziu Nac rui gaanc e, hei khou tei. 

 

2. Pouh, Nang guanghdic thancmei khou tei, 

Theihmei swmei nai dat lak khe, 

Mikdui rouna ntamcmei hei, 

Nai lak khe Nang Guanghdic gay khou tei. 

 

3. Ryenramei mbaan kandih khou, 

Theihmei khou rui kaan khang tat bam; 

Ntammei, ryenra chwn swmei, 

Nai lak khe Nang Guanghdic gay khou tei. 

24. ISRAEL NAC NUNC GUAY TA JEHOVAH RUI 

 

1. Israel nac nunc guay ta Jehovah rui ‘zien e, 

Mousi ta ‘diuna ndwang pat e, 

‘Ryen loumei ramc guang tangh mak khang 

‘Thiamcmei rih dai e. 

 

Charyn tuang e (2) 

Egypt ramc lunghning phunghmei 

Nryen loumei Kanaan kandih 

Guang tangc ngamc mak ge. 

 

2. Ravguangh rui mbaan ta heidi kam ‘zien louna, 

Kanah Mpou khatna ta tii lou, 

Kanah ta lwmmei rui 

Ringc suangcmei tei laa puni. 

 

3. Kachaek namdai gay khou kaikhun guay lung ‘chamh ni, 

Ryenramei lung rui mu kim lak e; 

Ringhmei thing’ lev salem khou 

Suanna thuanc ni Pouh ta. 

 

4. Apanty phayding hei zaeng gaymei phayding e, 

Ndwang lou o, he Bumaengh Thancmei, 

Tingsaeng ramvgay tang pw khou 

Neihlac pui lu suan ni. 

25. POUH ZIENMEI LAM KHOU 

 

1. Pouh zienmei khou rui ai ruan ‘maanc khwan e. 

Zingbangc nih kalaan nih Pouh rui ‘khwan. 

Kamei rui zienmei ta ‘pat lou mak e, 

‘Maan suangc nimei maai khou rui zay pat. 

 

Pouh zienmei lam khou lungh khang makum ki, 

Ch’ryn e, Nang ram ‘zien akhang. 

Ai nih zienmei lam khou raac ruan tat ni, 

Ch’rynpui zei rui ata thuak loumei. 

 

2. Zienmei Pouh Jisu rui kros ruc khou tei, 

Kamei rui dui t’rina kaocna bam; 

Nang thuh zienmei Pou Jisu khang dui tizang cho? 

Tabui swna nang tii zihna cho? 

 

3. Pouh rui saa e, lao tay diu khang guang tho. 

Katuang lao guay min raam ngamc puni, 

Kamei rui latryen ryen lou e nang khou, 

Saamv khou tei katumna phung guang khang. 

 

4. Guang o, zienmei nang ‘buithang maeng ‘maanc ni, 

Zienmei khwan rui kao e ‘sei nang ta, 

Zingbangc nih kalaan nih nang ta khwan bam, 

Zienna kao e, mikdui luanlaina. 

26. ‘DIH MEI RUI RAV TA THAY MAKNA 

 

1. ‘Dih mei rui Rav ta thay makna, 

Chaeng ‘maan ngamc the; 

Guloumei nang laa tow ethei 

Taan taanv thao tho. 

 

Jisu ramgay mei nunc how kan diu, 

Kata thay makmei nunc hu khou 

Lung lian bam o, 

Seitaan tuang phaypun gaymei sw bam rio. 

 

2. Jisu ramgay mei nunc guay nih 

Laa tow kan diu, 

Ring-suangmei panty laa kan khang 

Dinc lou titho. 

 

3. Nangniw thuh Ravguangh nac nunc e, 

Simei taanv rio, 

Mei nunc rui nang ta zaoc bam e, 

Thancna lung o. 

27. KANDIH KHOU HEI KAGUANGH PEYNA (KLJ-60) 

 

1. Kandih khou hei kaguangh peyna kasyam thao the, 

Kum sihni Guangh Khrista kummei mu puan mak e, 

Kanc loumei Pu Bethlehem guaihkai khou puan e, 

Tingkaoh Guangc thuanku khang kaoh lev kandihmei nunc. 

 

Neihlacna thuanku o, tingkaoh ‘ngana thuan o, 

Puanpui nung kandih khou thuanpui lu padik diu, 

Tingkaoh Guangc ‘Ngana puan the, pyrun run lou o, 

Tingkaoh mei nunc nih key diu thuanku kariu khang. 

 

2. Tingkaohmei daihmei nunc nih thuan pui lu suan e, 

Kaniw khwan tei laoziu gaengmei nunc rui chu e, 

Guangh Khrista puanpui bamv tei kaniw rui nzuan, 

Kaniw laoziu lou duna Kaguangh ta kalum. 

 

3. Duh thang mei nunc rui mwndui rym gaymei sinna 

Tingkaoh gaanchuangna rui kaniw ta zay guang lou, 

Takuanh kai khou kapui Mary rui puan bamc the, 

Kaniw puat guay lou duna Kaguangh ta kalum. 

 

4. Kaniw guangh Herod tei kalungh ryenra bam the, 

Sw malaa lou khang rui mei nunc khou nuh bam e, 

Kapam nunc Judah kandi daeng khou bamcmei e, 

Khrista Guangh daihmei kalum khang tat kan the. 

 

5. Jisu aseih hei aniw rui ningmei kumcna 

Kathanh Puan dat ro tingsaeng Guangh daihmei swkhang, 

Aniw bamv hei Mary bamv kumcna ningc lou o, 

Kaganv kathuina khou neihlac bam kan ni the. 

28. BUMAENGH THAY CHAKIU HEI NTHAI LATHO 

(Galatimei 5:22,23) 

 

1. Bumaengh thay chakiu hei nthaic latho, 

Nang khou nthaic lou mak ethei 

Latryen geih thang nang rui piu bam sihni 

Tingkaoh kai thang nang khang bamv mak ge. 

 

Bumaengh thay guay tei thuh, nzienmei, 

Neihlacmei, ‘chu-‘zaenghmei, khaengsaengmei, 

Lungh ‘zaenghmei, gaychuimei, lwmnuhmei, 

Lungh nyamhmei, kapumh sinriap thaymei tei e. 

 

2. Nang rui lingc loumei, nang ‘tay dat puni, 

Zan pwm swna lingc lou ethei 

Zan pwm swna suai makna ‘tay dat ni, 

Baibal khou nthanna hy lou e. 

 

3. Thou kummei rui bumaengh khou lingc ethei 

Ringhmei Bumaeng ‘tay dat puni, 

Gaypui taan taanv khang tei ranv lou latho, 

Thay makpui ganv khou ‘tay dat puni. 

29. CH’RYNMEI JISU ZAOZIEN 

 

1. Ch’rynmei Jisu zaozien 

Apaap suang dai ranv e, 

Ai kummei paap phungmei nac khang 

Kazei luang key lou the. 

 

Karam zien lou ai makum ngamc thui lak, 

Apumtanc, akhwan naipui kam thuan bam sihni 

Thuan kim thui lak e ch’rynmei Jisu zaozien. 

 

2. Zienmei baanrui jaapna 

Aniu ta kao bam e, 

Zienmei guay akhou guang lou o 

Ai zaengc tithaek lou ni. 

 

3. Nang zao karih pat ro 

Guhmeipu biat thangc tei, 

Nang khuay guay tei kuak lou puni 

Twna zienna saa e. 

 

4. Dihmei guay chak zaoc lo, 

Kaganv hei rao guang the, 

Nuh lou pui ganv khou guangmei guay 

Gui gay, sanc gaymei e. 

30. EDEN NAMV GAY KHOU TEI LUNGH KHANG 

 

1. Eden namv gay khou tei lungh khang 

Guang nimei tingmik ‘naa guang the, 

Panty luayna tatpui nungc kiu 

Guang tangc puni, kaoh kaidai khou. 

 

Alungning lev abumaeng hei 

Tingkaoh ramc khou ruanna tat bam, 

Mbaan ramc khou hei lung nii mak e, 

Tat kan dikho Zionmei nunc le. 

 

2. Mangc thuh howmei gaymei khang suang e, 

Laoziu Nac rui gaancna bam e, 

Mangc manv ritho kaganv mak khe, 

Zay pat lou ni, Pouh Khrista rui. 

 

3. Kaoh ram gay tangh mak khang lungh geih, 

Zinghmei mwangc rui gumliam bam e, 

Gaanc guang dat ro Kanc loumeipu, 

Ringhmei thinglym khou zaeng sw ni. 

31.CHWN SIMEI MWANG RUI GUM LIAM THE ((KLJ-31) 

 

1. Chwn simei mwang rui gum liam the 

Hei kandih khou hei, 

Nzien liangmei champanv thiu le 

Ntam pui ganv guang the. 

 

He ‘tam dat nii mak e (2) 

Zienmei champan thiu le, 

Tingkaoh bumang thanv ‘diu lou o 

Tingkaoh thu dwang lou khang. 

 

2. Kalaan zingbangc tei nai mak e 

Ravguangh thuanku khang, 

Ntam pui ganv tei guang datna 

Zienmei nunc mikdui key. 

 

3. Alung hei neihlacna Nang ta 

Ningc bam kan ni the, 

Ravguangh rui zaozienmei lungc khou 

Tingkaoh mei sw ‘chamv ni. 

 

4. He Bumaengh than nduang lou o 

Ntam puni the, 

Nzienmei nunc zaengsi bamc khou 

Sharon mwn guang puangc o 

 

5. Zaengsi rikho zienmei nunc le, 

Ntam kan dikho, 

Abaan zat hei rui haam guang e 

Zienmei guay le salaam. 

32. AI THAONA APU DAENG THANGC (KLJ-18) 

 

1. Ai thaona aPu daeng thangc tat dat kan ni the, 

Ahu khou mwangh zinghmei kumc zingc, 

Ata ‘zien lou nimei mak e hei kandih khou, 

APu ramhna arih rana. 

 

Nkhuayna ‘maan kan sihni, 

Karam gay tei tuai mak, 

Ai rui lungh lai dat ethei 

Gaymei laa dat nuh e. 

 

2. APu kai khou tei syanlan naimei guay tei mu 

Ryenra ryenriumei guay khang e, 

A pumsa rui nap ‘daap tarina theic ni cho? 

‘Bui sw khang ryenra tat tu’ cho? 

 

3. Adih gay cho, aPu daeng khou bamc pui kaanc khou, 

Kandih gaymei phu loumei guay, 

Ai rui thay ‘thanc lana aPu ta ningc dat the 

Lungh laina ai ney dat ni the. 

 

4. Ai nkhuaymei rui ryenra ryenriuna bam the, 

Akhang bamv tii lou dat ethei 

Kandih mwnpwang arih ta ai ningc dat lak khe, 

Pwang chui loupui ganv nih dui e. 

33. ‘CHAMC LOUMEI GUANGC PUAN E (KLJ-47) 

 

1. ‘Chamc loumei Guangc puan e, Bethlehem khou, 

Hei tei ramvla liangmei Kanaan ramc e, 

Zaat guayna rui tanc rui tat guang tangc nuh e, 

Thuh tei ringhmei dui ‘thancmei tei luang e. 

 

He lungh neihlacna Guangh Nganah puanh pui nungc, 

Neihlacna suan o, lungh neihlac thaona, 

Zaat kapumna khang rui pwanpui tuang e 

Thuan o, thuan o, Hallelujah twna. 

 

2. Tingsei zingbangc phuairiu gaymei dingc khou, 

Laoziu gaengmei rui laoziu gaeng bam khou, 

Zipchung kaanc khou, Gabriel rui key ndaona 

Ringhpui lat gaymei phung key lou du e. 

 

3. Khou tei tingkaoh thuh Bumaengh ‘thanc nunc rui, 

Key ndaona kaoh lu gaymei suan e, 

Thwaihian liangmei Poubaohmei tik-gun daic diu, 

Kandih khou nih lu gaymei padik diu. 

 

4. Laoziu gaengmei nunc rui namdaih ‘zwanna 

Salem ntakmei nunc nih nzwan e, 

Lungsimei nunc rui kaniw mwang rui kalum, 

Lunggaymei guay nih lanv khuk laanc guang e. 

 

5. Neihlac kho Kaoh lev kandih, Guangh puanh nungc, 

Tingkaoh lev kandih rui khwangh hiu ‘chamh diu, 

Guangh guayna Guangc Poubaohmei thuaihian liangmei, 

Aniu panty nganvna thuan kho Guangh Khrista. 

34. BAIBAL KHOU TUNA GAANV RUH PARY 

 

1. Baibal khou tuna gaanv ruh pary khou saa e, 

Gaanv panguh rui chamdaan, panguh rui chamdaan mak, 

Chamdaanmei nunc rui kaniw maaibung khou thaoh nai, 

Chamdaan makmei rui karaeng syn bam. 

 

‘Naa guang pw the nkhwan bam o, 

Laockhwan nih, kalaan ganv khou nih cho, 

Kandihmei nunc rui kaganv tei thay mak ge, 

Suriak thayna nkhwan bam o. 

 

2. Tuna gaanv panguh rui gaanv panguh khou saa e, 

“Nangniw thaocdui tei aniw khang nih tii lou o”, 

Miganv khou tei tuna gaanv panguh rui saa e, 

“Nang niw tatna zuanvmei thang laa tho”. 

 

3. Miganv khou tei tuna gaanv panguh tat kan the, 

Noupouhpu tei guangna kaikhamv mbangv kan the, 

Hei khou tei kaniu guangna kaikhamv nchou the, 

Noupouh rui kaniw ta thay mak khe. 

 

4. Jisu rui keydat nimei ganv ‘naa guang pw the, 

Kamei nunc ta laa khang kamei key dat puni, 

Hei ganv khou tei chamdaanna bamcmei nunc tei rui, 

Tingsaeng ringc suangmei tei laa puni. 

35. TINGKAOH CHAENG AI KAAM THAO NUNGC RUI 

 

1. Tingkaoh chaeng ai kaam thao nungc rui, 

Kata laa lou nungc rui, 

Jisu khou lwm lou nungc tei rui, 

Kasyam ruai sw saeng hay, 

Gay hay hay thao the. 

 

Kasyam ruai sw saeng hay, 

Gay hay hay thao the, 

Kata ai thay minc hay, 

Tii lou hay hay the, 

Tingmik thuih Tingkaoh ‘rwai padik the, 

Kasyam ruai sw saeng hay, 

Gay hay hay thao e. 

 

2. Tingmik thuih biumei tii lou e, 

Suaihiam gaymei tii lou, 

Achaeng luan hei gaanc hay hay thao the, 

Kasyam ruai sw saeng hay, 

Gay hay hay thao the. 

36. CHARYN TUANG E, JISU LEV ‘NIW 

 

1. Charyn tuang e, Jisu lev ‘niw, 

Champan khanv nuh pwmei hei, 

Aniu ryenra lev paap guayna 

Kamei rui phung lou khang rui, 

Ramh kaguay ney nuh pui ganv e, 

Ravguangh khou huay ney pw khou, 

Ramh kaguay ney mak pui zaeng rui, 

Ravguangh khou ramh guay ney kho. 

 

2. Aniu ta nthiamcmei nai cho? 

Ryenramei nih nai tu’ cho? 

Aniu lung titangkhyn rikho, 

Poubaohmei khou huay kho, 

Aniu ryenra phung lou nimei, 

Kakumhmei champan nai cho? 

Jisu aniu ram suan thay e, 

Poubaohmei khou huay ney kho. 

 

3. Nritmei puat phung bamc tu’ cho? 

Phung tat lakpui puat phungc cho? 

Duploupui bamv Jisu hei e, 

Poubaohmei khou dup lou kho, 

Nangchampan rui ‘pat louna cho? 

APoubaohmei khou ney o, 

Kabaan puam rui gaek lou puni, 

Nang ta tineihlac puni. 

37. DUITHUAK RUC THANGC KAOHMEI TA AI HOW 

 

1. Duithuak ruc thangc kaohmei ta ai how, 

Laockhwan riw kum ata zaoc bam e, 

Khou tei ryenramei, simei makna, 

Khou tei nkhwanna chaeng khanv bam e. 

 

Thuhei zaocna bam, thu hei zaocna, 

Nzienna ‘khwan bam thu hei zaocna, 

Nzienmei hym khou kalaan kumna, 

Laockhwan riw kum e, thu hei zaocna. 

 

2. Pu lev pui rui gut loupui bamv khou, 

Rungh tei chaokaan lou khang nkhwan bam, 

Karuh thangc nzien kanmei guay rui 

Kaniw runghtin daeng khou ‘naa guang bam. 

 

3. Kanah lev swanrey thangc tei tatmei, 

Baihmei guay tei guang khang nkhwan bam, 

Baanchra guay lev gunh suang mphuanna, 

Nzienmei guay ta nkhwanna bam. 

 

4. Tingkaoh gaychuipui kai alaoc nunc 

Kandih mei guay khang rui zaoc bam e, 

Neihriw kum gaanvmei zikdui kumna 

Pui lev, nang khang rui phaengna bam e. 

 

5. Laokhwan gaanphiu kumna Jisu rui 

Singdiu thu ‘maanmei khang zaoc bam e, 

Chu lo neihlacpui chamh, puai tatmei, 

Kai guang o paapmei, Jisu kao e. 

38. AI TINGMIK THUIH KAIPOU NANG THEY LAY TAT NI 

 

1. Ai tingmik thuih Kaipou Nang they lay tat ni, 

Ai hei Kaipou Nang tuang e, 

Chaeng khou ai pun key bam khwan sihni Nang hei 

AKaipou sw lou bam e. 

 

Nthiamcmei pwanzingh ran guang pw sihni, 

Ting-neih si guang sihni ai Nang tuang, 

Tingsaeng zaeng khang ai Nang tuang sw ni the, 

Ai hei Kaipou Nang tuang e. 

 

2. Mei nunc rui karaeng zaoczih guang pw sihni 

Ai hei Kaipou nang tuang e, 

Champan guay ata ganc lou du pw sihni 

Ai hei Kaipou nang tuang e. 

 

3. Kandih kabam thuih khou ruan tat bam sihni 

Ai hei Kaipou nang tuang e, 

Ai theic nih, ringh nih, tabui guang pw sihni 

Ai hei Kaipou nang tuang e. 

39. HE JEHOVAH CH’RYN E, NANG NGAM AI PING E 

 

1. He Jehovah, ch’ryn e, Nang ngam ai ping e, 

Nang rui dammei puat guay ta phu min ki 

Gaanchuangna how, pingmei ganhkey pui khwan chu, 

Mbaan kapum khou Nang ngam nchin e. 

 

Alungh duh rui Jehovah ta thuan e, 

Nang hei adih daic cho? ngamc cho? 

Guloumei Pu aRavguangh ta thuan e, 

He Jehovah, adih ngamc cho. 

 

2. Numding, ngowding, phuayding ding khou tat ruan khou, 

Nruayna guay lu suan pui raa chu e, 

Luangbut kaohmei tuan khou rui ramvphaan bamv khou 

Duithuak khwan chu mpwan ‘liu rih rih tow e. 

 

3. Kanah Mpou ta Ravguangh rui daek makna 

Theih khang ndiu keymei, laa lou thay mak, 

Zei keyna Kros khou ryenrana theic lou mei, 

Apaap zaeng khou khang rui e kaguay tei. 

 

4. Khrista kahym daicna kaoc key pui nungc kiu, 

Kakai khou ai adih neihlac puni, 

Kata thuanna ai kalum bamni khou kiu, 

ARavguangh hei adih daic cho kao ni. 

40. NTHANCMEI GUAY RUI TAT KANMEI CHAENG GUANGC 

 

1. Nthancmei guay rui tat kanmei chaeng guangc, 

Aniu hu khou guangh rui ndwang; 

Aniu n-gin bam, kaoh kai nzuanna, 

Kalaan gaanphiu rui gaanc louna, 

 

N-gin bam, gaanvpui kai ‘zuanna 

Zaenggay, ringhmei pyrum guay runna, 

He aniu laa tow pw khou kaoc ni, 

Hym daihmei ramc khou tei. 

 

2. Gaypui chaeng khou gut loumei guay kumna, 

‘Tao Zion khou ngalanc guang bam, 

Aniu n-gin bam Guangh lat din tei rui, 

Aniu maaibungc chuangc bam e. 

 

3. Aniu phay dui khou ding nkungc sihni, 

Jordan pwanzingh rui tanhpui dui 

Aniu rui Guangh ta ziapna kaan pat ni, 

Kata thuanpui lu ‘niu suan ni. 

41. CH’RYNPUI ZAOZIEN NTHUK MEI RUI (HL-301) 

Key G 3 / 4 8.6.8.6. CSH – 140 

 

1. Ch’rynpui zaozien nthukmei rui 

Ai kummei ta gu lou, 

‘Maan bam khwanmei ata phu tow, 

Mik tiatmei tihow lou. 

 

2. Zaozien rui ping thay khang ‘cham lou, 

Ai pingcmei ti’maan lou, 

Zaozien taanv nthukmei thay the, 

Ai lwm lou rap khou rui. 

 

3. Ryenra ryenriu khou rui duakna 

Ai hei guang pui tuang e, 

Zaozien rui ata tiduak lou, 

Tingkaoh kai khou zay lou. 

 

4. Aniu neih kum gaanhpui nungc kiu, 

Kata tingkwm ching ruh, 

Thuan bam sihni thuan kim lak e, 

Kim key ni zat lak e. 

42. JORDAN DUI PAENG KHOU DING LANA 

 

1. Jordan dui paeng khou ding lana 

Nkhwan lian lakna phaeng zaoc, 

Mbaan thaymei kanaan ramc khou 

Akhang rui chamdaan lou mei. 

 

Zaeng thaek ni ‘baanthaymei ramc gay khou tei, 

Duipaeng gaymei kaan pat pw khou rui; 

Laoziu nac lev Mousi lu tei suan ni, ‘thei thang, 

Tingsaengna Jisu lev lung ni. 

 

2. Ramv daihmei gay liangmei khou tei 

Kalun lunghna gaanc e, 

Thang tei Ravguangh nac rui zyn bam, 

Kumna zinghmei mak khe. 

 

3. ‘Baanthay bamv ai ku puni khou 

Suaihiam lou puni cho? 

APu zaov ai how puni khou 

Kakhou ai bam puni cho! 

 

4. Alungh neihlacmei padik the, 

Khou hei bam saeng lak khe, 

Jordan dui kamuat bam sihni, 

Ping makna kaan ni the. 

43. ZAOZIEN THW NROU O 

 

1. Zaozien thw nrou o, nrou o laokhwan khou, 

Nrou o. kalaan, tingzin lev ramlaan khou, 

Tay pui ganv ta nkhwan, napchu puan khang nkhwan, 

Aniu neihlac puni, saamh khou laa guangna. 

 

Saamv khou laa guangna (2) 

Aniu neihlac puni, saamv khou laa guangna, 

Saamv khou laa guangna (2) 

Aniu neihlac puni, saamv khou laa guangna. 

 

2. Neihriw khou nrou o, neihlim pui bam khou nih, 

Mwangh guammei ta ping mak tingsei ta ping mak, 

Kaduan swna napchu taymei guay rui laa guang, 

Aniu neihlac puni, saamv khou laa guangna. 

 

3. Thang tei tatro, kapna, nrou o, Kaipou khang, 

‘Maan kanmei ta aniu lungh ryenra sihni, 

Aniu kap tangv pw khou Kamei ‘dwangh ni ‘niu ta, 

Aniu neihlac puni, saamv khou laa guangna. 

  



43 
 

44. KABAM KATHUIH JISU LEV AI TAT NGAMC E 

 

1. Kabam kathuih Jisu lev ai tat ngamc e, 

Kabam ‘thuih Kamei rui ata zay lou e, 

Jisu bamc makpui bam khou neihlac khang mak, 

Kabam ‘thuih Jisu bamc e, ai ping lak e. 

 

Kabam ‘thuih, kabam ‘thuih ping tuang ai thay mak, 

Kabam kathuih Jisu lev ai tat ngamc e. 

 

2. Kabam ‘thuih Jisu ‘dwang lou arana ramh, 

Ndwangpui saanv champan guay ta phak nuh e, 

Phak sihni kabaan rui ata zay lou e, 

Kabam ‘thuih Jisu dwangna ai ping lak e. 

 

3. Kabam ‘thuih Jisu dwangna ai zipri ngamc, 

Zinghmei lim ruina ata guam gui pw khou, 

Maeng tat dat pw lak khe tw tu’ ai thay e, 

Jisu bamc pui bamv gay chui pui kai sw ni. 

45. ATA BAMC ‘DWANGH LOU O, ZING KEY PW THE (HL-403) 

Key Eb 4/4 10.10.10.10. SS 297 

 

1. Ata bam ‘dwangh lou o, zing key pw the, 

Zing key khit khit the, bamc ndwangh lou o, 

Nkha loumei nunc pak tat kan pw khou, 

‘Kha loumei makmei ata ‘dwangh lou o. 

 

2. Panty tingmik duimei hei key kan the, 

Kandih neihlacmei, hym daihmei ‘maan the, 

Kalaihmei, ‘maanmei how, kabam thuih khou, 

He kalaih dat makmeiPu ‘dwang lou o. 

 

3. Ping puituang makna guang o, Guangh guay Guangh, 

Nang zaozien lev gaymei tei phung guang o, 

Ryenramei nunc khang lungning phug guang o, 

Guang o, paap phunghmei champan ‘dwangh lou o. 

 

4. Nang bamcpui ganv kathuih ai Nang ta ning, 

Nang rui ramh, thiamcmei sw ‘maan thui nicho? 

Ata zay loumei Nang kumhmei nai cho? 

Zing nih, gaanc nih, ata ndwangh lou o. 

 

5. Nang daeng khou howmumei ta ai ping mak, 

‘Naomei nih mak, mikdui keymei nih mak, 

Theihmei lev tarou rui ngamc puni cho? 

Ai rui ngamc ni Nang rui ‘dwangh lou ethei. 

 

6. Amik tangnguih key pw khou Nang bam o, 

Zinghmei tigaanc o, kaoh chaeng dinc lou o, 

Tingkaoh Laothwan pat, kandih zinghmei tat, 

Theic nih, ring nih Poubaohmei ‘dwangh lou o. 

46. NANG NYNG SW LOU O, HE POUBAOHMEI 

 

1. Nang nyng sw lou o, he Poubaohmei, 

Lai kasyammei Nang, ai ngambi e, 

Nang nyngpui thei layna kasyam o, 

Ai nkhwan bamc khou, kasyam lou o. 

 

2. Nang nyng sw lou o, he Poubaohmei, 

Phuna ata si-gay zaoc lou o, 

Gunh khang suang mphwan khang khiu lou o, 

Nangma khou khuk sunna kalum e. 

 

3. Nang nyng sw lou o, he Poubaohmei, 

Ryenra lakmei e, nkha lou o, 

Kachangna ngamv guay hei Nang tuang e, 

Ata kahina tigay lou o. 

 

4. Nang nyng sw lou o, he Poubaohmei, 

Alun lungh hei pumtan makmei e, 

Khrista akhou bamcmei how mak saanv, 

Bumaengh thancmei tipadik lou o. 

47. AI PUAN THANH KHOU TEI RUI 

 

Ai puan thanh khou tei rui (3) 

Ch’rynmei daihmei kalaymei nai. 

 

1. Rey khou taanvcmei taan ai taanc dat mak khe (3) 

Ch’rynmei daihmei kalaymei nai. 

 

2. Rey khou saamei tei ai saa dat mak khe (3) 

Ch’rynmei daihmei kalaymei nai. 

 

3. Rey khou tatmei chaeng ai tat dat mak khe (3) 

Ch’rynmei daihmei kalaymei nai. 

 

4. Rey khou suanmei lu ai suan dat mak khe (3) 

Ch’rynmei daihmei kalaymei nai. 

 

5. Zienmei champan le, nang thu akum cho? (3) 

Nang nih puan thanh changhmei thay cho? 

 

6. Ntao Khrista khou nang guang mak ethei (3) 

Nang tingkaoh tangh mak changh puni. 

48. KHRISTA MWANGH RUH KHOU KAHYM DAINA KEY PUNI 

 

1. Khrista mwangh ruh khou Kahym daina key puni, (2) 

Kaganv tei saa ngamc mak, laothwan nih kalaan nih, zingbang nih, 

Khrista tei mwangh ruh khou dungcna, Kahym daina key puni. 

 

Key pw the, Jisu key the, Key pw the Guangh tu lou khang, 

Kaganv tei saa ngamc mak, laothwan nih, kalaan nih, zinghbangh nih, 

Khrista tei mwangh ruh khou dungna, Kahym daina key puni 

 

2. Khrista key pw khou paap phunghmei kaguayna tei, 

Ryenra pingmei rui kadunv puni hei khou tei, 

Nang lung laicna ding ntip tho, kaganv tei rii puni, 

Kamei guangmei khang chamdaan tho, Kamei lev tat nchamh khang. 

 

3. Khrista guang pw khou lwm loumei kaguayna rui, 

Neihlac zaeng gayna Kata sow ‘riu puni the, 

He champan thiu, nang chamdaan tha? Huayney o, kaganv thuih, 

Khaeng thayna, ‘khwanna chamdaan tho, Khrista ta sow ariu khang. 

49. LAOZIU GAENGHMEI GUAY ZINGBANG KHOU (HL-114) 

Key G 4/4 8.6.8.6. SS 33 

 

1. Laoziu gaenghmei guay zingbang khou, 

Laoziu pang gaeng bamc khou, 

Kaipou Pu baanchra tei keyna, 

Kahym rui gaanc lik lou. 

 

2. Kaoh baanchra tei rui saa, “pingriu!” 

Kaniu ping tina e, 

Neihlacpui tuang zaeng gay daihmei 

Ai laa guang lou tu’ the. 

 

3. Nang niw khang David kaidai khou, 

David khwang khou puan e 

Guloumeipu Khrista ta tei, 

Madanpui tuang khang e. 

 

4. Tingkaoh ngana ta how puni, 

Mei guay khou tii loumei, 

Pheynwayna rui kaduap louna, 

Kiruay kuak khou ‘zic lou. 

 

5. Baanchra tei rui saa tang pw khou 

Gaancna ndaohmei ta, 

Baanchra guay “Ravguangh Hym daih kan diu”, 

Suan e, zaeng gay lu tei. 

 

6. Kaoh thang Ravguangh Hym thuanna, 

Mbaan khou nzaengh diu, 

Tingkaoh lev mei nunc khou ning-gai 

Nai diu kanganv makna.  

50. PHWAMLING KAIPHWN KHAT NAI E (HL-515) 

Key Eb 4/4 7.6.7.6. D SS 228 

 

1. Phwamling kaiphwn khat nai e, Jisu Khrista hei e. 

Dui lev latkaeng paanc khou rui phwamling mei thanh sw the, 

Jisu kaoh thang rui keyna phwamling ta Kanou khang 

Phu tow lana thanv lou the, theicna manv tii lou the. 

 

2. Zaat guay khou rui kapahna phwamling hei lingv tuang e, 

kalamv khatna lwm ‘chamh e, Kaipou lwmmei puanmei, 

Nthancmei gaan-khat zan khou taektu khatna tu ‘chamh, 

Jisu zaozien paan khou rui phwamling suam ngamc tuang e. 

 

3. Ntao ryenra bammei kandih khou phwamling hei 

Tingsaeng mbaan thaymei ta nkhwanna bam tu’ the, 

Tingkaoh thangc phwamling daihmei, rih ngamcmei phwam swna 

Tingsaeng mbaan thaymei khou zaeng nthaek bam puni. 

 

4. Kapumh akhat, Ravgwangh lev phwamling kariu bam e, 

Mei thay tangh makpui kariu, ndwangh chuina bam, 

Nthancmei, lungh nyamhmei nunc tingkaoh thangc bammei kum 

Aniw ta nih Nang daeng khou bam khang phung ku lou o. 

51. PANTY DUI KAMUATMEI PWANGZINGC (HL-384) 

Key Eb 2/2 11.11.11.11. Ref SS 745 

 

1. Panty dui kamuatmei pwanzingc guang pw khou 

Nang rui ning bammei guay tei ti‘maan puni, 

Suaihiam guay sing phu o, kazan khat khat tei, 

Kaipou taan khou tei nang hah lalav puni. 

 

Suaihiam sing phu o, kazan khat khat, 

Suaihiam sing phu o, Ravguangh taan tei, 

Suaihiam sing phu o, khat khat swna, 

Kaipou taan khou tei nang hah lalav puni. 

 

2. Nang nritmei puat phung tanvtan bam tu’ cho? 

Kros hei phungh khang nrit pwng e, ning tu’ cho? 

Suaihiam sing phu o, lwmsimei ‘maan puni, 

Tingmik nai bam saanv nang lu suan bam puni. 

 

3. Mei kairam guay lev kachaek nang how pw khou 

Saa ngamc makpui lanh Khrista tii ni ning o, 

Suaihiam guay sing phu o, syan rui liu ngamc mak, 

Tingkaoh kai khou nang khang swan peyna nai e. 

 

4. Rih sw pw khou, nthyam nih, dai nih ping rio, 

Lungh geih rio, Ravguangh bam e, kabam ‘thuih khou, 

Suaihiam sing phu o, baanchra guay thay diu khang, 

Nang ram n-gin suak pui nganv ‘kha lou puni. 

52. PAAP MEI TA KHRISTA LAA LOU (HL-231) 

Key D 3/4 7.7.7.7. Ref SS 390 

 

1. Paap mei ta Khrista laa lou, 

Zaozien lat ndaoh lik o, 

Tingkaoh chaeng ‘maanmei guay le, 

Bumaengh ‘maan nimei guay khou. 

 

Mi lat hei…suan dat dat ro, 

Paap mei ta … Khrista laa lou, 

Mi lat hei …dinc nthanc o, 

Paap mei ta Khrista laa lou. 

 

2. Guang tho, zaeng ti‘thaek lou ni, 

Lwm o, kalat nchumh e, 

Paap geihmeipu ta sihni, 

Khrista rui laa lou bam e. 

 

3. Lugnh ryenrapui tuang mak khe, 

Alung ning hei nthanc the, 

Simei khou rui khiu ‘thanc the, 

Rey nung lat ryen piu lak khe. 

 

4. Paap mei ta Khrista laa lou, 

Ata nganvna laa lou e, 

Situang guay ta khiu ‘thanc the, 

Tingkaoh thuh ai ku puni. 

53. GULOUMEI PU ZAY LOU O 

 

1. Guloumeipu zay lou o, 

Panty dui daihmei ruc khou ; 

Thay mak khou rui kamuatna 

Ntaoh guay ta sw liam lou; 

Nang khou rui madancna guang, 

Zay lou o, Guloumeipu ! 

 

2. Pui rui alaoc swm gay kum, 

Swm gay lou ngamcmei Nang e; 

Piu puni, Nang saa pw khou, 

Kim the, duidaih kamuatmei, 

Duidaih Kaipou tei Nang e, 

Zay lou o, Guloumeipu ! 

 

3. Ai duikhuan ‘naa guang pw khou, 

Zaeng thaek bam lev akak khou 

Luang kanangh pui raa chu e, 

Ai rui Nang ngaeng khou ngang lou; 

Nang rui saa mei ai chu e, 

“Ai nduangv lou ni, ping rio.” 

54. GUMEIPU KHOU GUANG THO, NEIH MAK KHE (HL-245) 

Key Bb 4/4 9.9.9.6 Ref SS 1166 

 

1. Gumeipu khou guang tho, neih mak khe, 

Kalat rui Kamei chaeng dinc ni the ; 

Aniu laav khou ding bam the aseih, 

“Guang o” nyamhna saa e. 

 

Zaeng gay, zaeng gayna ariu puni, 

Paap khou rui nthancna duak pw khou; 

Guloumeipu lev bam kariu ni, 

Kachah mak pui kai khou. 

 

2. Ryenramei nac guay, chu o, Kakhwan, 

Lungh kathuihna rui zaeng gay diu o, 

Kaning tisw kho, aniu ningcmei, 

Kaganv mak khe, guang o! 

 

3. Ning o, aniu karam ‘dwang aseih, 

Kalat piumei khang tei suaihiam lou, 

Chu o, ntao kaniam gayna saa, 

“Guang ‘ni cho anah thiu?” 

55. KHRISTIAN RAMH THAY O, SIMEI ‘NAA BAM! (HL-437) 

Key G 3/4 10.10.10.10. Ref SS 617 

 

1. Khristian ramh thay o, simei ‘naa bam, 

Nang tat loupui bamv kathuih ramh thay o, 

‘Paeng thangc ‘phah nai, kalungh khou ‘thiammei nai, 

Nang ta paap khou tikey dat khang phu bam. 

Khristian ramh thay bam o; (3) 

Simei ‘naa bam. 

 

2. Khristian neihlac bam o, pwanzingh ganv khou, 

Ting, pwanzingh rui tingpuk zingc bam sihni, 

Mwangh zinghmei, ting-pwanzingh ‘maanc nuangc puni, 

Khou tei nang Poubaohmei lev zaeng ‘thaek ‘ni. 

Khristian neihlac bam o; (3) 

Pwanzingh ganv khou. 

 

3. Khristian huay ney bam o, bow key mak khang, 

Nang Poubaohmei ta kao khang muh mak ’thei, 

Kaganv ‘thuih huayneymei muh mak ethei, 

Nang ta gaek lou puni kaganv kathuih. 

Khristian huay ney bam o; (3) 

Bow key mak khang. 

 

4. Khristian lwm gay bam o, nang ‘thaek puni; 

Latzanpou rui swan tii khou saa puni; 

“Nang Poubaohmei neihlacmei khou gut tho” 

Khristian lwm gay bam o; (3) 

Nang thaek puni. 

56. RIUPUI KHWAN AI CHU E 

 

1. ‘Riupui khwan ai chu e, 

Pouh rui ata kaov e, 

Kalvari nthuk pui zei tei, 

Ata khiu ‘thanc khang e. 

 

Kaipou ai guang the, 

Ntao ai guang the, 

Ata khiu nthanc lou o, 

Kalvari khou zei rui. 

 

2. Guang puthe, Pouh Nang khou, 

Apaap hei khiu ‘thanc khang, 

Nang rui apaap ti‘thanc lou o, 

Tanahmei nthanc khang. 

 

3. Jisu ata kaov e, 

Lwmmei lev nzien khang, 

Nchumeina lev lwm diu khang, 

Mbaan khou lev kaoh thang. 

 

4. Ravguangh lev mansei ta 

Jisu rui guat sw lou, 

Kazaozien ruina gu lou the, 

Paap ngamv rui zinh bamc khou. 

57. ARAM LWM NANG TA ZAOC (HL-406) 

(My Faith Looks up to Thee) 

Key Eb 4/4 6.6.4.6.6.6.4 SS 235 

 

1. Aram lwm Nang ta zaoc, 

Kalvari laoziu nac, 

Guloumeipu; 

Chulou o, ai huay e, 

Kuak lou o, akhuay guay, 

‘Seih khou rui Nang khangna 

Ai lung ni the. 

 

2. Gaymei Nang zaozien hei, 

Suancmei alungh singh khou, 

Ngamv sw lou o; 

Nang akhang theic lou kum, 

Nang khang aram zien hei 

‘Thancmei ‘mit makmei maai, 

Tisw lou o. 

 

3. Zinghmei panty chaeng khou 

Nang rui chaeng zay lou o, 

Ai tat bam khou; 

Zinghmei tigaanc lou o, 

Amikdui rou lou o; 

Nang khou rui chaeng maanv khang, 

Pouh, nuh lou rio. 

 

4. Mangc kumhmei panty hei 

Mutna theihmei tei rui 

Nganv guang pw khou, 

‘Zien lou o, Poubaohmei, 

Laa ganc lou o, pingcmei, 

Phung ku lou o, ‘kaoh thang, 

Abumaeng ta.  

58. HE RAVGUANGH AI HUAY NEYMEI HEI 

 

1. He Ravguangh ai huay neymei hei 

‘Zien louna Nang rui daov lou o; 

Nang zaozien charynmei tei rui, 

Alung ningc khou ndaov lou o. 

 

He Poubaohmei, Guloumeipu 

Ai lungc bam ni Nangzaozien khou, 

Ai chuy makmei, suanc liangmei e, 

Ai kat pat the apanty hei, 

Kaipou, Nang-syamruai sw bam ni. 

 

2. Ryenra zingmei panty khou hei, 

Panty pwanzingh akhaeng sihni; 

Nang pwmtan khou ai ngangv lou ni, 

Nthiamcmei guay ta ai ngamc ni. 

 

3. Kandih ryenra tat twan mak saanv, 

Kaoh zaeng thaek bamv guang tang mak saanv, 

Nang rui ata zay lou naro. 

Nang pam khou ai zaeng thaek mak saanv. 

59. AI RUI CHU E KAHYM DAIHMEI (HL-448) 

Key Ab 4/4 15.15.15.14. Ref SSSH 223 

 

1. Ai rui chu e, kahym daihmei Guloumeipu pary tei, 

Ai kummei ta kanc pat lou khang kalvari khou theihmei, 

Ai rui chu e kazei kunghmei akhang rui tii pat loumei, 

Hei khou tei rui lungh laina rih tei nih ngamc lou the. 

 

He rih ngamcmei Gumeipu Jisu khou tingsaeng zaeng, 

Kazei kunghmei tei rui ata liu louna tiduak the, 

Kamei rui nzien loumei thai, Kapou ai phung bam, 

Kazei nthancmei tei rui ata rih ngamc lou the. 

 

2. Ai rui chu e charynmei ngamv khou rui tigaymei lam tei, 

Kaphay baoc mei titat lou, mik tiatmei tihow lou, 

Ai rui kaoc e nzienmei Jisu, ata tigay lou o, 

Jisu guang louna gu lou, ata tiringh lou the. 

 

3. Ai rui chu e akhang kai gay kamei rui chamdaan loumei, 

Ai rui chu e duhpui paeng thangc kachaek chaenglwan ramc tei, 

Ai rui chu e baanchara guay rui thuak loumei lu suancmei lam, 

Neih khatpui tingmik khou tei ai rih ngamc lu suan ni. 

60. NANG PAAP NRITMEI KHOU RUI DUAK NI CHO? 

 

1. Nang paap nritmei khou rui duak ni cho? 

Zei khou kangamv nai, zei khou ngamv nai, 

Nang rui simei guay ta ngam lou ni cho? 

Zei khou tei charynpui ngamv nai. 

 

Nai e ngamc…mei, tanc liangmei baan tanh, 

Laoziu lao …nah zei khou! 

Nai e ngamc…mei, tanc liangmei baan tanh, 

Kungh mei Laoziu laocna zei khou. 

 

2. Nang rui nang lianv ticmei tei taanc ni cho? 

Zei khou kangamv nai, zei khou ngamv nai, 

Guang o, Kalvari khou khiu nthanc khang, 

Zei khou tei charynpui ngamv nai. 

 

3. Nang gunh khang suangc mphwan mei sw ni cho? 

Zei khou kangamv nai, zei khou ngamv nai, 

Miumei paap guay ti‘maancna ringh mei tii, 

Zei khou tei charynpui ngamv nai. 

 

4. Jisu nang-guangh khang nang taan taanc ni cho? 

Zei khou kangamv nai, zei khou ngamv nai, 

Nang tingmik pum lu suanna thwan ni cho? 

Zei khou tei charyn pui ngamv nai. 

61. ANIU NEIHLACMEI TINGMIK HEI 

 

1. Aniu neihlacmei tingmik hei, 

Tingmik kathuih tatna bam e, 

Aniu panty hei luai pw khou, 

Kaoh kai khou ai tat ni. 

 

Chamdaan latho, chamdaan mak mei, 

Tingsaeng lak khe Jisu guang khang, 

Laa lou latho kaganv gay khou, 

Ntao Khrista ta laa latho. (2) 

 

2. ‘Zien loumei ganv tei luai pw khou, 

Khaeng saengmei ganv tei luai pw khou, 

Nang ningc ngamc makna bam puni, 

Kaikhamv mbangh pw khou. 

 

3. Tingkaoh kaikhamv laanc bam khou hei, 

Guang latho nang bumaeng ringh khang, 

Nyan lam e, tingsaeng lari tho, 

Kaganv mak puni the. 

62. RAVGUANGH RUI PAAP PHUNGHMEI NUNC TA 

 

1. Ravguangh rui paap phunghmei nunc ta 

Nzien pui zaeng rui kao bam e, 

Hei kandih mu ryenra kap pui ramc e, 

Chwnsi, mikdui luangmei rui padik e. 

 

Nang guang dat ro, Guloumeipu pamv khou, 

Zienmei khwan rui kaona bamc khou guang dat tho, 

Nthwan thuh nang kakhwan chu mak nuh e. 

 

2. Zienmei baanc rui zaapna bam e, 

Mei ching-ching ta gu lou khang, 

Zienmei nunc le, nang aseih guang ni cho? 

Theihmei lay tangv mak khou ngalan dat ro. 

 

3. Lwm lou makmei theic kancmei guay, 

Aseih ryenramei khou bam e, 

Kandih lunghgay guay mpat lou ducna, 

Ryenramei maaikwam khou kapna bam e. 

63. BAMV NAI DIHE, KABAI GUANG GEI O 

 

1. Bamv nai dihe, kabai guang gei o, 

Guangh rui khwm kihmei khou tu khang, 

Kabai guang o, kakai padik kan diu, 

Nap ‘daapmei, lungsimei tu diu. 

 

Chaeng daih khou lev kabam kathuihna khou 

Zingh pui bamv, paap chaeng khou tei, 

Tat ro, nzien thay pui lun phungna. 

‘Maan mei guay ta kabai o. 

 

2. Bamv nai dihe, kabai guang gei o, 

Kaoh khou ntamc bamcmei guay khang, 

Aniu lungh hei adih ryenra tw cho, 

Kaopui khwan chu dat pw lak khe. 

 

3. Bamv nai dihe, kabai guang gei o, 

Mi hei tingkaoh Ravguangc lat re, 

Kabai guang o, zaozienpui kai khou lev 

Gaek loumeipu baanpwam bangv khou. 

64. APAAP GUAY PHU PW KHOU TINGKAOH THANGC 

 

1. Apaap guay phu pw khou tingkaoh thangc, 

Neihkhat mu latzan khou ai ding ni, 

Ai lei ngamc mak ge, Ravguangh hu khou, 

Thou nai cho, ata gu lou ngamcmei. 

 

Ch’ryn e, Jisu zaozien gay ranv e, 

Phuna, phuna apaap guay kuak lou, 

Ai duak ni zaozien rui latzan khou, 

Jisu khou lwmmei ta tiduak lou. 

 

2. Paap zaeng Jisu ta kros khou dow luay, 

Ntwn makmei aniu zaeng khang rui, 

Kamei khaeng lou the aniu paap khang, 

Jisu nade niu ta gu ngamc mei. 

 

3. Mphwanmei guangh bamv paeng khou dungna, 

Nthyammei, daihmei kaguayna ta, 

Duipui lev taruay ramc kaguay ta, 

Latzan sw ni nkhamh pui nungc kiu. 

 

4. Ringhmei latrik khou zan makmei guay, 

Jisu ta lwm makmei guay ta, 

Kangan mak mei, theihmei maaikwam khou, 

Tingsaeng zaeng ryanra khaeng bam puni. 

65. KANDIH APANTY LUAI GUANG THE 

 

1. Kandih apanty luai guang the, 

Kalaan ramc ‘naa guang the, 

Pouh Jisu rui chamdaan lou pui ramc khou, 

Lungh khang ‘naa guang the. 

 

He tabui nung guang ni cho? 

Kalaan ramc gay khou guang lungh khang, 

Kalaan ni? zinghbang ni? laocthwan ni cho? 

Ai rui nkhwan bamc e. 

 

2. Aniw lungning hei tanh rikho, 

Kanaan ramc ‘naa guang the, 

Kandih apanty neihmik key pw the, 

Taan sw nuh mak puni. 

 

3. Panty duidai-ryang kaan pw khou 

Kalaan ramc gut puni, 

Tingkaoh nthancmei nunc lev ariuna, 

Tingsaeng neihlac bam puni. 

 

4. Paap rui mwangh kumna zingh mei ‘dih 

Khou rui tuan pat lana, 

Ringhmei thingbang lym khou ai zaeng swna, 

Tingsaeng mbaan thay ni. 

66. ABUMAENG ZIENMEI JISU 

 

1. Abumaeng zienmei Jisu, 

Nang pam khou tisamc guangc diu, 

Dui kamuatmei naa bam khou, 

Pwanzingh ranvna bamc khou hei, 

Ata nang khou pamc lou o, 

Panty pwanzingh luai mak saanv, 

Kaoh thang ata gaek lou o, 

He abumaeng laa lou o. 

 

2. Ai baih thang ley khang mak e, 

Nkha lou makmei akhang, 

Ata ganc nru lou rio, 

Ata makuat maan lou rio. 

Aramv lwm guay Nang khou nai, 

Kha loumei Nang khou rui e, 

Dup pui bamv makmei ata, 

Nang sukaeng lym khou lou o. 

 

3. N-nguihmei Khrista Nang e, 

Nang khou ramh guay laa tow e. 

Pun keymei ta zay thao lou, 

Thanc e, nchum e, Nang zan, 

Ai hei ntun makmei e, 

Mphuammei lev paap ai e, 

Zaozien lev chummei Nang e. 

 

4. Biumei zaozien Nang khou nai, 

Apaap guay laa duak lou khang; 

Duithuak gay khou zay lou o. 

Ata low nthanc lou o, 

Panty duipuakkai Nang e, 

Ata Nang nsa tilaa, 

Dui puak kum alungh khou thao, 

Taek makna tiluang lou o.  

67. KAIPOU KHRISTA TUANG DE, NANG BUMAENG HEI 

 

1. Kaipou Khrista tuang de, nang bumaeng hei, 

Bumaengh ta raina bamc khangc ramh e, 

Khrista thu kao bam e ‘tao hei nang ta, 

Ntao Khrista khou nang guang latho. 

 

Ruprian, pu-chai swmei guay le, 

Rey khou taanvmei tei taanc dat ritho, 

Kata nih thaeng kaluay lou dat ritho, 

Aniu khang khaeng loumei Khrista ta. 

 

2. Kamei key puni the niu ta laa khang, 

Tao lungh laih makmei kaguay tei mu, 

Adih ryenra nicho hei ganv khou kiu, 

Ryenra pingcmei rui kaphaanv sw ni. 

 

3. Kata lwmmei guay ta laa thao puni, 

Lwm lou makmei maaikwam tat puni, 

Paap chaeng khou tat bamcmei zienmei guay le, 

Khrista rui kao e, ngalanc dat tho. 

68. JISU HEI AKHANG E, KACHANGHNA (HL-312) 

Key D 9/8 9.10.9.9. Ref SS 873 

 

1. Jisu hei akhang e, kachanghna, 

Twmei neihlac hei adih dai tw cho, 

Kazei paanc rui ringhmei laa tow the, 

Kabumaeng thancmei khou puan thanv the. 

 

Mi hei apry e, mi hei alu, 

Akaipou ta thuan ni kaganv thuih, 

Mi hei apry e, mi hei alu, 

AKaipou ta thuan ni, tw mi hei. 

 

2. Kakhou ai gut lou pui paan khou rui 

Neihlac pui tuang achwn khou phaeng how the, 

Kaoh thang rui baanchra rui phung key e, 

Neihlacpui khwan kagaengvmei tihei. 

 

3. Kalat piumei guay zaeng thaek puni, 

Kaipou zan khou ai neihlacna bam e, 

Tingkaoh ta machwnna nkhwan ni, 

Kazaozien khou gaymei padik e. 

69. THEIHMEI LYM ZAENGC PAENGC THANGC TEI 

CH’RYNMEI 

 

1. Theihmei lym zaengc paengc thangc tei chrynmei kaidaih nai. 

Karam gay tei saa ngam thui lak e, 

Laoziu nac rui gaanc e, zinghmei nai dat lak khe, 

Gay chuimei kachaek kaidai khou tei. 

 

Neihmik nih …key dat mak … 

Thingnuy nih … kamv dat mak … 

Thancmei nunc gaanchuangna kumc tingsaeng gaanc bam, 

Gay chuimei kachaek kaidai khou tei. 

 

2. Khou tei niu zienmei Guangh thuakmei Pu Kaipou ta, 

Lwmmei guay neihlacna how ni the, 

Ryenra guay tei luaina tingsaeng zaeng thaek ni the, 

Gay chuimei kachaek kaidai khou tei. 

 

3. Kros daeng khou niu rui phung guang loumei bumaeng guay, 

Khuam guang loumei laoziu guay tei rui 

Kachaek-dandi swna niu pyrun karuh ni, 

Gay chuimei kachaek kaidai khou tei. 

70. KANDIH KHOU HEI NEIHLACMEI PHU BAMC KHOU 

 

1. Kandih khou hei neihlacmei phu bamc khou, 

Gumeipu rui kaona, zienmei khwan rui, 

Dih neihlacmei patna ai ringc dat the, 

Tingkaoh kandi neihlac akhang dithe. 

 

Kaipou Jisu Guloumeipu, 

Nangna de ata tineihlac, 

Apanty hei Nangning sw lou o. 

Neihlacmei kim ni the. 

 

2. Zaeng thaek khang lev chuzaengmei phu bamc khou, 

Zaeng thaek khang bamv mak e Khrista ramhna; 

Apuat rit guay Kakhou ganc lou ngamcna, 

Lungh ryenrana bam khang kage mak khe. 

 

3. Apanty hei nang khou tii pat lou the, 

Poubaohmei laa lou o, sinsw lou o, 

Paap rui zingmei bamv khou lungc bamcmei guay, 

Nangriw gaanvmei lung khou gut dat nuh khang. 

 

4. Ata bam dwang lou o, he Poubaohmei, 

Nang rui ningcmei guay tei titaanc lou o, 

Nang zaozien ta thayna ai lungc bam ni, 

Tingkaoh kandih akhang guang tangh mak saanv. 

71. HE POUBAOHMEI LE, NZIEN LOU O 

 

1. He Poubaohmei le, nzien lou o, 

Ai hei sancsi liangmei paap mei e, 

Achaeng luan hei zing khit-khit key the, 

Gaanvmei riw tei tii lou naro. 

 

A rupryan guay thu gaanvmei khou bam, 

Kaniu neihlacmei rui padik bam. 

Chwn sina bam mihei arana kum the, 

He Poubaohmei zien lou naro. 

 

2. Kandih kabam thuih khou tat sihni, 

Taanc nimei taan guay taanc bam sihni; 

Akhou neihlacmei khat sihni mak, 

Apanty hei zing hay-hay key the. 

 

3. He Poubaohmei Jisu, Nang khou rui, 

Kaganv tingsaengna ley tat khwan the, 

Ntao thu Nang daeng khou guang dat the, 

Ringhmei dui tei tizangv lou o. 

72. POUBAOHMEI KASYAMV LOUMEI TINGKAO 

 

1. Poubaohmei kasyamv loumei tingkao, 

Alung khou tiningc tow lou e, 

Seitaan bangc sw bamcmei guay, 

Tingkaoh kandih how ngamc mak ge, saa e. 

 

He Ravguangh ata kuak lou o, 

Nang rui apaap guay kuak lou o, 

Nang ramhna gaymei chaeng baihmei mak ge, 

Kuak lou naro, Ravguangh, kuak lou naro. 

 

2. Ai ‘maanc kancmei zingh pui bamv khou hei, 

Poubaohmei rui kaomei khwan chu, 

Hanc datna tat dat ritho, 

Tat dat khwan they nang theic puni saa e. 

 

3. Nang guanghdih tangc ni the Poubaohmei, 

Nang rui ‘ziengmei charyn tuang e, 

Nang guanghdi guang tangh mak saanv, 

Nang baan zat rui ata zay lou naro. 

73. ALAOCNA KHOU RUI RAVGUANGH PUMTAN 

 

1. Alaocna khou rui Ravguangh pumtan, 

Samson kou tii lou e, 

Israelmei nac nunc pang khou, Dan kaikhuangv khou, 

Samson puan e. 

 

Samson-Delilah panty khou 

Kachanghmei nzienmei mak e, 

Ravguangh pumtan lian lou e, 

Samson, theic kan e, guangh pu’ lev. 

 

2. Asaasi phaythumh ta nym kan e; 

Theic kan e, kamangc nih, 

Lehi chaeng khou duipuakkai laanc lou, 

Zangna kim the Samson. 

 

3. Samson rui Delilah khou 

Katuang pumtan lam dinc lou the, 

Ravguangh pumtan pat kan the samc khou, 

Philistian mei guang the. 

 

4. Nym kan the Samson, Philistian rui, 

Kangkai khou lou kan the, 

Pumtan nai dat khang kasamv saeng pat, 

Guangh pungu rui zaoc bam. 

 

5. Chingthum theic kan e Philistian mei, 

Samson lev theic chamh the, 

Tingkum nchuimei chabuan, Samson, 

Phup lou the Zara khou. 

74. POUH ZIENMEI KHOU RUI AI RUAN MAANC KHUAN E 

 

1. Pouh zienmei khou rui ai ruan maanc khuan e, 

Zingbangc nih, kalaan nih Pouh rui khwan, 

Kamei rui zienmei ta pat lou mak e, 

Maan suang nimei maai khou rui zay pat. 

 

Pouh zienmei lam khou lungh khang makum ki, 

Chryn e Nang ram zien akhang, 

Ai nih zienmei lam khou raa ruan tat ni, 

Chrynpui zei rui ata thuak lou mei. 

 

2. Zienmei Pouh Jisu rui Kros ruc khou tei, 

Nang khang rui dui trina kaona bam, 

Nang thu zienmei Pouh khang dui tii lak cho? 

Tabui swna nang tii zihna cho? 

 

3. Nang panty gaymei hei Poubaohmei rui, 

Maan kanmei laoziu ta gaeng guang khang, 

Nang thu ngalanc guang makna ruan tat bam, 

Bui swna nang guang zihna bam cho? 

 

4. Pouh rui saa e, laoc tay diu kang guang tho, 

Nangtuang lao min raamv ngamc puni, 

Kamei rui latryen ryen lou e nang khou, 

Saamv khou tei katumna phung guang khang. 

 

5. Guang o, ziengmei, nang buithangc maeng maanc ni, 

Zienmei khwan rui kao e seih nang ta, 

Zingbang nih, kalaan nih nang ta khwan bam, 

Zienna kao e, mikdui lwanlaina. 

75. REY KHOU EDEN SIMEI RUINA 

 

1. Rey khou Eden simei ruina 

Ravguangh lev aney ta titam lou, 

Apum hei nthanc makmei e, 

Akhang neihlacmei ariu mak. 

Ntao thuh ai rui thay dat the zien loumei ta, 

Ai tingsaeng ringh khang Kazei keyna theic loumei, 

Simei guay ta kuak lou ngamcna 

Kros khou zei rui khiu thanc lou the. 

 

2. He Ravguangh, ai thu mphuammei e, 

Alungh khou simei rui padik, 

Nang khou rui ducna tat bam khou, 

Ryenramei rui ata gum liam. 

3. Lungning mphuammei rui ata 

Ravguangh khou rui titam lou the, 

ARavguangh lev aney kak khou 

Apaap rui ata titam lou. 

76. NIW TA BANGC KARIU LOU O 

 

Niw ta bangc kariu lou o Pouh (2) 

Phak dat laknimei riang rui, 

Niw ta bangc kariu lou o (2) 

Zienmei riang rui bangc lou o. 

 

1. Niw Ravguangh khatna de, 

Niw ramlwm khatna de, 

Niw zeiriang nih khatna de, 

Hei zaeng rui niw suan e, Oh… 

 

2. Ravguangh Hym khang damc lou the, 

Kanah Pouh zei rui liu lou the, 

Bumaeng pum khat tisw lou o, 

Tao thuh niw khatna di the oh…. 

 

3. Niu Ravguangh kaikhunmei nunc e, 

Niu kapah patmei nunc e, 

Niu kandih tei lev gaanhmei e, 

Khrista ramgay lung lian khang, oh… 

77. RAVGUANGH RUI MEI KHATNA TA SIHNI SW MAANC NI 

MAK E 

 

1. Ravguangh rui mei khatna ta sihni sw maanc nii mak e. 

Tiki lungh laina Kakhou guangcmei ta laani e 

Ravguangh Bumaeng rui hei kumcna dinc lou e, 

Nang-kandih maanc nipui ganv katumna guang pw the. 

 

Lungh lai latho, lwm lou latho, 

Guloumeipu ta phu tho, 

Nang niw lungh lai latho, 

Paap khou rui gu lou khang. 

 

2. Hei kandih hei paap ruina guangh tuna lung pui bam e, 

Nkhuai, paapc taan taanv khang tei ranha lung bam khwan e, 

Tu lana, zang lana, mbac bammei nunc thiu, 

Ning makpui ganv khou nang-kandih hei maanc nuang puni. 

 

3. Nang-kandih hei Sodom lev Gomora lev nchamh e, 

Saa ngamc makmei ryenra pingmei ganv tei guang puni, 

Khamh pui ganv guang pw the, paap rui guangh tu pui ganv, 

Chakin, charyn maanc puni, khamh pui ganv guang pw khou. 

 

4. Zienmei nunc le, kaganv hei chak lana lungh lai latho, 

Zaoc nzien loupui ganv guay tat tuan puni the, 

Naoha rui lungpui ganv khou pat kanmei kumna, 

Kapna huay bam sihni gu lou dat pulak khe. 

  



79 
 

78. KANDIH KHOU NZIENMEI NUNC LE 

 

1. Kandih khou nzienmei nunc le, 

Jisu rui nzienna kao bam the, 

Akhou guang o, paap kuak lou ni, 

Tingsaengna ringsuangmei tii ni. 

 

Guang o, kaomei chu lo, 

Panty tingmik luai mak saanv, 

Lwm tho ringhmei Jisu khou, 

Ning ngamc thui pwlak khe thei thangc mu. 

 

2. Malac rio nzienmei nunc le, 

Kadanc o, nang bumaeng maanc mak khang, 

Paap rui bumaengh sw maanc tuang e, 

Paap kuak ethei bumaengh ring ni. 

 

3, Jisu ram gay guang bap zaoc lo, 

Kandih puat guay nang tuang sw sihni, 

Bumaeng maanc ethei gaengna cho? 

Bumaengh lev tabui khiak ni cho? 

79. JISU KAO E, PAAP PUAT LAA GANH KHANG 

 

1. Jisu kao e, paap puat laa ganh khang, 

Seitaan bangc nang sw bam nina cho? 

Zienna kao bam khou guang zih nacho? 

Lungh lai guangmei ta Kamei laani e, 

 

Tao lungh lai mak thei kaganv mak khe, 

Kamei dinc loumei ganv tei guang pw the. 

 

2. Khrista ruina kao khou nang zan ta, 

Kaoc pat pw khou adih neihlac ni, 

Kachaek namdaih khou lungc zih nacho? 

 

3. Kham laanv khou gut ro twna kao e, 

Ntao gut lou makmei guay tei mu 

Kao sihni ngalanc guang dat lak khe. 

 

4. Tingkaoh ram gay tei saa ngamc mak e, 

Baanchra guay lev Seraphim guay tei, 

Kata thuan pui khwan rui kagaengv e. 

80. ATA THUAK PAT LOU RAP KHOU RUI 

 

1. Ata thuak pat lou rap khou rui, 

Thuak loumeiPu lam khou, 

Ata thuak pat lou rap khou rui, 

Ai suan nipui lu nai. 

 

Ata thuak pat khou rui…. 

Ata thuak pat khou rui… 

Kazan khou ai lwm nithe, 

Ata thuak pat khou rui 

Gu loumeiPu zan khou hym daih the. 

 

2. Ata thuak pat lou rap khou rui 

Khrista hei akhang the, 

Ata thuak pat lou rap khou rui 

Kamei ningcmei taanc e. 

 

3. Ata thuak pat lou rap khou rui 

Akhang neihlacmei nai, 

Ata thuak pat lou rap khou rui 

Kazei paanc rui ringc the. 

 

4. Ata thuak pat lou rap khou rui 

Akhang kai gaymei nai, 

Ata thuak pat lou rap khou rui 

Khou tei ai lungc suangc ni. 

81. REYNUNGH POUH NOUHA KAANC KHOU KUMNA 

 

1. Reynungh pouh Nouha kaanc khou kumna, 

Mei guayna hei paap padik the, 

Sodom lev Gomora khou patmei tei kumna, 

Karana mbaan thay khang ningc e, 

Amaanc ngamc kan the. 

 

Noaha kin khou mei guayna tei, 

Ravguangh rui, dui rui sw maanc the, 

Sodom lev Gomora kaidaihmei khou tei nih, 

Ravguangh rui maai tei pat keyna 

Sw maanc ngam kan the. 

 

2. Ntao kin khou mei guayna rui 

Tanahmei khou key lou ngamc the, 

Poubaohmei rui ryenra loumei ganv tei tang pw khou 

Ravguangh rui kandih khou hei nih 

Sw maanc ngamc puni. 

 

3. Kumh pui zaeng rui chana nunc nih 

Aseih rui thaona lungh lai tho, 

Nang ta zienmei Pu rui kadaeng khou guang khang 

Kao bam e Kancloumei Pu rui, 

Nang ta gu lou khang. 

82. HE KHRISTA, ABUMAENG NANG KHOU 

 

1. He Khrista, abumaeng Nang khou 

Laa tow e, Nang khouna, 

Chuzaengmei, neihlacmei phu ki, 

Baan thaymei phu tow mak, 

 

Lungh kim khangc mak, Khrista ramhna, 

Zan baihmei mak, akhang, 

Nzienmei, ringhmei, neihlacmei, 

Jisu khou laa tow e. 

 

2. Neihlac thaek khang thiusaeng zay e, 

Alungh lou e, khou tei, 

Ntao Gumeipu daeng khou guang, 

Karamv zien akhou tii. 

 

3. Dui mak pui bamv khou dui phu e, 

Dui mak, he Poubaohmei, 

Zang khang ryanrana phu sihni, 

Akhou rui duc kan the. 

 

4, Neihlacmei maanc khou ai kap e, 

Nang khang rui ai kap mak, 

Nang zaozien rui amik tiatmei, 

Nang ram zien how mak saanv. 

83. ATA GU PAT LOU THE 

 

1. Ata gu pat lou the 

Paap khou maanc bamc khou rui, (2) 

 

He Ravguangh Nang ram zien hei chryn e, 

Saa ngamc makmei ram zien e, 

Kandihmei paap zaeng khang ruina, 

Theic louna, paap sw thanc lou the. 

 

2. Saoh pyrun run louna akhang kazei key lou 

Kalvari chingc ruc khou (2) 

 

3. Zinghmei bamv khou rui ata thuak lou dat the, 

Kanah tisw lou the (2) 

 

4. Paap rui bangc loumei ta, Jisu rui ric pat lou, 

Aniu ta pamc lou the (2). 

84. ATA LOU O KROS DAENG KHOU 

 

1. Ata lou o kros daeng khou, 

Kungh pui duipuak kai khou, 

Nsa tiimei ringh pui dui 

Kalvari khou luang pat. 

 

Kros paanv rui, tingsaeng zaeng 

Ai hym daih bamc khang nai, 

Neihlacmei abumaeng hei 

Zaeng nthaek mak pui saanv. 

 

2. Ai guang e, kros daeng khou hei, 

Zaozien rui ata laa. 

Khou tei laokhwan gaanphiu rui 

Ata tigaanc lou. 

 

3. He Ravguangh Laoziu nac le! 

Kros lwn tihow lou o, 

Ai tatpui bamv kathuih khou 

Ata nkhav lou o. 

 

4. Ai nkhwan ni kros daeng khou, 

Tingsaeng ai lung bamc ni, 

Duipaeng khou kachaek dih tei 

Ai tang mak pui saanv khou. 

85. KAOH THU BAMMEI ANIU PU RAVGUANGH RUI 

 

1. Kaoh thu bam mei aniu Pu Ravguangh rui 

Ka lat Baibal khou zienpui lat tii lou, 

Charyn pui tuang guay Baibal khou ai how the, 

Hei kiu thuh Jisu nzienmei hei e. 

 

Ai neihlac e, Jisu rui ata 

Nzien lou e, nzien lou e, 

Ai neihlac e, ai kummei pu ta 

Jisu nzien lou e. 

 

2. Ai kata muh suihna chaeng maanv sihni, 

Hei kummei nganna ata zien lou e, 

Jisu nzienmei hei ningc tow pw khou 

Ai guang dat e, zienpui baancpuam bangc khou. 

 

3. Gaychuipui lu ai suan thay tuang ethei 

Guangh daihmei Pu lun tei ai how pw khou, 

He Jisu ata adih nzien cho 

Twmei hei tingsaeng zaeng ai lu suan ni. 

 

4. Jisu rui nzien loumei ai thay e, 

Ryenramei abumaeng hei liu lou the, 

Nzien pui zaeng rui kros khou theic lou the, 

Jisu nzien loumei thay nthanc the. 

 

5. Mei rui akhou thanv pw khou ai daov ni, 

Jisu hym daih diu, ai thay nthanc the, 

Ravguangh bumaeng thancmei lev chwn chamhna 

Jisu ata nzienmei hei thay e. 

86. AI DRAKHALUAI E, NANGNIW KACHY E (HL-358) 

Key D 9/6 10,9,10,9 Ref GSC 72 

 

1. “Ai drakhaluai e, nangniw kachy e,” 

Kungpui thai thaic o, sei Jisu khang; 

Kathai thaic makmei chychaeng guay tei mu 

“Kaipou laa ganc e,” Jisu saa e. 

 

“Ai drakhaluai e, nangniw kachy e, 

Ai drakhaluai e, Akhou bam o; 

Nang laaniimei guay ney o, tii lou ni; 

Pu rui ata zien kum, Ai nangta zien. 

 

2. Alat paan rui tao nangniw nthan the, 

Akhou bam tip o, kathai geih khang; 

Alatdanv guay nang piu tanh tan ethei 

Kaoh thang hymdaihmei dam laa chamh ni. 

 

3. Nang thai rui mei nunc nang tat hay puni, 

Zienmei khou tat o, kalaanv nac kumc, 

Zayloumei Pu rui chaeng hui tat bam the, 

Hymdaih guangcdic khou chaeng zay lou khang. 

87. AI THAY THE, KAMEI AKAI POU KIU E 

 

1. Ai thay the, kamei akai pou kiu e, 

Kaganv tingsaengna paap rui ata guangh tu, 

Kamei kalvari khou theicmei nsa ramh e, 

Ai ringh bamv laa khang e, kamei theihmei. 

 

A paap tei phucna ai ping e, 

Poubaohmei Nang bamna ai pingc mak, 

Nang khou rui ducna ai tat dat lak khe. 

 

2. Kaganv tingsaengna simei khou ruan tat, 

Gay taan taanv khang apanty dui guang kum the, 

Akumv nicho Poubaohmei le, kha lou naro, 

Nkhuai pui taan guay ai taanc dat lak khe. 

 

3. Nang rui kalvari khou tei ryenrana 

Zei keymei tei alung rui ning taanc mak e, 

Hei tei akhang rui ramhna cho Poubaohmei le, 

Nkhuai pui chwn guay ai ningc dat lak khe. 

88. AI LUNGC BAM E, SIANG LOU PUI RAMC 

 

1. Ai lungc bam e, siang lou pui ramc. 

Lungh lianti duidaih ruc khou, 

Poubaohmei le, suanmei ata kha lou naro, 

 

Jisu, Nang Guanghdih tangh nungc kiu ning tow lou o. 

Kandih paap khou lung bammei nunc 

Pouh khwan chu pukhou ding ngam lak, 

Jisu Nang Guanghdih tangc pw khou ning tow lou o. 

 

2. Kandih ramlaa ting suang mak e, 

Ai thay ngam mak ringting ta, 

Kaganv nai khou aringting Nang khou tii pat the, 

 

3. Ringting luaina theic pw khou sihni, 

Ata laa lou o, Kaipou, 

Atuang kaganv guay Nang khangna sinsw nithe, 

 

4. Dih tuang lun guay ta suangc sihni, 

Nang ta alungh rui machwn, 

Ryenra kros lev saoh pyrun tei sou riu sihni. 

89. NEIHLA LUNGH KIMMEI MAK KANDIH KHOU 

 

1. Neihlac lungh kimmei mak kandih khou lungc bam khou hei, 

Kalvari khou thancmei zei key louna, 

Nang khang rui ryenrana theic lou the, 

Paap mei ata paap khou rui kanc pat lou diu khang e. 

 

He aRavguangh, ai guang the Nang pam khou, 

Baihmei kahao mak e, kandih khou hei, 

Ata kanc pat lou the, Ravguangh Nang rui, 

Kalvari khou khaeng loumei zei tei rui. 

 

2. Kaganv tingsaengna Ravguangh ta pat lou sihni, 

Heidi kamv ai paap phung bam khwan sihni, 

Zienmei khwan rui ata kao bam e, 

Alungh khou tingsaeng zaeng neihlacmei tii lou khang. 

 

3. He Ravguangh, apanty tat kanmei kaganv guay khou, 

Ai rui Nang hu khou peyna maanv lou the, 

Ai rui taanc maanv lou kanmei guay tei, 

ARavguangh, zienna kuak lou o, Nang zaozien paanv rui. 

90. KARAM GAY, KIM DAT LAKMEI 

 

1. Karam gay, kim dat lakmei, 

Pouh rui chamdaan lou pui ramc tei, 

Kalaan, zingbang nai dat lak khe, 

Zion namdaih gaymei ramc khou tei. 

 

Tingkaoh Jerusalem Namdaih, 

Ndaap tarimei nai dat lak khe, 

Bw lev Neih, gaanchuangna kage mak khe, 

Laoziu Nac rui gaanc e, hei khou tei. 

 

2. Pouh, Nang-guanghdi thancmei khou tei, 

Theihmei swmei nai dat lak khe, 

Mikdui rouna ntamcmei hei, 

Nai lak khe Nang guanghdih gaymei khou tei. 

 

3. Ryenra mbaanv kandi khou 

Theihmei, su-nuhmei padik e, 

Ntamcmei, ryenra chwn swmei 

Nai dat lak khe Nang-Guanghdi khou tei. 

91. JISU KHOU LWMMEI GAY TUANG E 

 

1. Jisu khou lwmmei gay tuang e, 

Kalat khou kata laa khang, 

Kalat ryan kum zaeng nthaek khang, 

Kaipou saamei hei thay khang. 

 

Jisu, Jisu, Kata ai lwm, 

Kata ai adih nzien! 

Jisu, Jisu, thukmei Jisu, 

Zaozien paan rui Kata lwm. 

 

2. Jisu khou lwmmei adih gay, 

Lwm the Kazei nthancmei, 

Lwmpui paan rui kalimh lou o, 

Tigay pui dui khou ata. 

 

3. Jisu khou lwmmei gay changh e, 

Paap khou rui laa pat loumei, 

Jisu khou rui chiwna laa e. 

Ringhmei lev zaeng gaymei hei. 

 

4. Neihlac the, Nang ta ai lwmna, 

Nthukmei champan Jisu, 

Ata dwang loumei ai thay e, 

Katuang ngamh dwang lou puni. 

92. KABAM KATHUIH JISU LEV AI TAT NGAMC E 

 

1. Kabam kathuih Jisu lev ai tat ngamc e, 

Kabam thuih Kamei rui ata zay lou e, 

Jisu bamc mak pui bamv khou neihlac khang mak, 

Kabam thuih Jisu bam e, ai ping lak khe. 

 

Kabam thuih, kabam thuih, ping tuang ai thay mak, 

Kabam kathuih Jisu lev ai tat ngamc e. 

 

2. Kabam thuih Jisu dwang lou, arana ramh, 

Ndwangpui saanv champan guay ta phak nuh e, 

Phak sihni, Kabaan rui ata zay lou e, 

Kabam thuih Jisu dwangna ai ping lak khe. 

 

3. Kabam thuih Jisu dwangna ai zibri ngamc, 

Zinghmei lym rui ata guam guih pw khou, 

Maeng tat dat pw lak khe tw tu ai thay e, 

Jisu bampui bamv, gaychui pui kai sw ni. 

  



94 
 

93. ARAM RYENRA GUAY JISU KHOU POU NI 

 

1. Aram ryenra guay Jisu khou pou ni, 

Arana puat rit hei phung ngamc mak; 

Aryenra zienna nkha lou puni, 

Nzien taek makna kadanc lou e. 

 

Suai makna Jisu khou ai pou lou ni, 

Arana ryenra khaeng ngamc mak e, 

Suai makna Jisu khou ai pou lou ni, 

Jisu kha lou ngam, Jisu nade. 

 

2. Aram katuak guay Jius khou pou ni, 

Kamei zienthaymei champan kiu e, 

Pou lou rap tithei Kamei zay lou ni, 

Katuakmei guay timaanc nuang puni. 

 

3. Tiangchan pui ganv khou Jisu ta kahao. 

Aryenra phung loumei Kamei e, 

Suai makna Jisu khou ai pou lou ni, 

Puatrit guay phung nchamh lou puni. 

 

4. Simei taanc diu khang mbaanv rui thiam e, 

Paap sw diu khang alungh ata thiam e, 

Jisu khou pou lou ni, nkha lou puni, 

Mbaanv tuang ta rih ngamc lou puni. 

94. LUNGNING TANCNA BAMMEI NUNC GUAY 

 

1. Lungning tancna bammei nunc guay, 

Kaganv hei naa guang pw the, 

Nang adih kamv nyan bam tu cho? 

Kaganv hei naa guang pw the. 

 

Ravguangh rui seih tingmik hei, 

Nang panty laa kan ethei, 

Nang ta maaikwam khou raov puni, 

Lungh lai guang mak ethei. 

 

2. Daihmei, thyammei kaguayna ta, 

Latzan sw ni Ravgungh rui, 

Nang ta latzan swpui nungc kiu, 

Tabui lat nang daov ni cho? 

 

3. Johan kathum pangu khou tei 

Jisu rui kumna saa e, 

Bumaeng khou puan thanv mak ethei 

Tingkaoh kandih how lak e. 

 

4. Nang, bumaengh laa tow mak ethei, 

Nang ringhting hei luai pw khou, 

Tingsaeng zaeng nang huh kadiangna, 

Maaikwam khou ryenra khaeng ni. 

95. JISU KAO E, NANG RA KAO 

 

1. Jisu kao e, nang rav kao, 

Ryenramei, akhou guang o, 

Gu ngamcmei Kamei nade, 

Kai … khamv laanc daic o, 

 

Kai … khamv laanc daic o (2) 

Gu ngamcmei Kamei nade, 

Kai … khamv laanc daic o. 

 

2 Jisu kao e, gu lou khang 

Kapanty nang khang tii e, 

Tarou ta Kamei ngamc the, 

Kai … khamv laanc dai o. 

 

3. Jisu tao nganvna kao bam e, 

Kakhou lungning gut lou o, 

Kamei nangzaeng tigay ngam, 

Kai … khamv laanc daic o. 

 

4. Jisu kao, kaganv tat bam, 

Gu loupui bamv naa bam khou, 

Gumei Pu huc khou tat bam, 

Kai … khamv laan dai o. 

96. HEI KANDI KHOU HEI BAM SAENG LAK KHE 

 

1. Hei kandi khou hei bam saeng lak khe, 

San simei swna lung guang sihni, 

Ai tingkaoh kandi tat nuh diu khang, 

Poubaohmei Jisu kros khou theic lou. 

 

He, Guloumeipu aJisu le, 

San simei ata gu lou o, 

Ri kanmei apaap arap guay tei, 

Nthancmei kros zei rui khiu thanc lou o. 

 

2. Aryenra guay Jisu phung lou the, 

Apum, abumaeng Kakhang tii the, 

Tingkaoh ramgay khou ai guang pw khou, 

Neihlac ni, tingkaoh baanchra guay lev., 

 

1. Kandih khou ryenra lakmei guay le, 

Jisu rui zaeng tithaek lou puni, 

Ntaona Jisu khou guang latho, 

Nang khang chu-zaengmei tii lou puni. 

97. BUI KHANG ZAENG SI NICHO? (KLJ-73) 

 

1. Bui khang zaeng si nicho? 

Ringhpui chaeng tatmei khang, 

Ryenramei pat louna 

Ravguangh pam tang kan the, 

Neihlacna tingkaoh ku kan the, 

Jisu daeng khou mbaanv thay khang. 

 

2. Tat duc kan the, ryenra 

Ryenriumei mak pui ramc, 

Su-nuh, nao-nienmei mak, 

Kaganv kalay dat mak, 

Lat-lw bammei nih nai dat mak, 

Jisu khou gaymei sw diu khang. 

 

3. Kap datmei nih mak khe, 

Mikdui key makpui ramc, 

Lat-lwmei nai dat mak, 

Ryenra tuang guay mak khe, 

Mpat the, ngalanc dat mak khang, 

Poubaohmei khou gaymei sw khang. 

 

4. Theihmei, ryenra-ryenriu 

Makpui ramc gay khou tei, 

Guloumeipu lev niu, 

Tingsaeng bam chamh puni, 

Kataanc daihmei guay lou duna, 

Lak dat pwlak khe, Jisu khou. 

98. KAGANV TINGSAENGNA AMAAN THE APANTY 

 

1. Kaganv tingsaengna amaan the apanty, 

Dih ramgay ta ai zien khou rui, 

Kaganv gaymei guay ri ngamc the, 

Apum lun gaymei guay nih piu maanc ngamc the. 

 

Ai guang dat the Kaipou pamv khou, 

Chaeng maanna ruan tat mei khou rui, 

Zaozien paan rui kaomei khwan chuna, 

Ai ngalanc guang dat the. 

 

2. Paap tuang ramgay khou tat khang ata khwan bam, 

Zinghmei bamv khou ai kathamc e. 

Theihmei paap rui guangh tu khwan the, 

Abuaeng ryenrana puai tat bam khwan the. 

 

3. Tingkaoh kandi khou ai guang tangh pui nungc kiu. 

Tingkaoh Ravguangh pow ai phungna, 

Tabui puat phung guang ni Kakhang, 

Aram neihlacna phung guang ni Kapam khou. 

99. AI SUAN NI CHARYNPUI PARY 

 

1. Ai suan ni charynpui pary, 

Akhang Krista theic loumei, 

Hym daihmei Kakai lou duna, 

Kalvari Kros khou theic lou. 

Ai suan ni ….. charynpui pary. 

 

Akhang Krista theic loumei, 

Suanna thuan ni … Kahym daihmei, 

Dui daih paeng khou tei suan ni. 

 

2. Ai maanc the, Jisu rui phu pat, 

Laa lou, mmaanmei Laoziu, 

Nzienmei baanc ata pamc lou, 

Ata zay guang, kadaeng khou. 

 

3. Ai kabiuna bam khwan sihni, 

Jisu rui tigay lou e, 

Pingcpui chaeng khou rui zay louna, 

Kamei rui ata gu lou. 

 

4. Zinghmei rui ata gum liam lou, 

Ryenrapui chaeng ai tat re, 

Kum sihni Pouh rui ndwang lou, 

Kabaanv rui ata zay lou. 

 

5. Kamei rui ata gu lou ni, 

Dui kamuat kaan pat mak saanv, 

Kamei ata zay kaan lou ni, 

Ai ariu ni, zienmei nunc ta. 

100. NANGZAO KARIH O, HE ‘MAANC KANMEI LE 

 

1. Nangzao karih o, he maanc kanmei le, 

Zaoc lo! Laoziu gaengmei rui kao e, aseih, 

Nangta phu e, gu louna tithanc khang, 

Kata laa lou khang rui nyen lari tho. 

 

Nzienmei khwan rui, nzaengna kao e, 

Laoziu gaengmei rui kaomei chu lo, 

Nzienmei khwan rui, nzaenghna kao e, 

Nzienna saa e, “Akhou guang o”. 

 

2. Tabui zaeng khou rui nang maanc nina cho? 

Kadaeng khou rui nang maeng du tat sihni, 

Kapanty zei rui nang ta thuak lou the, 

Charyn pui tuang e, rac ngamc thui mak e. 

 

3, Kalat nking o, Kazaozien ningc o, 

Paap makmei Pu rui nang paap phung lou the, 

Ringsuangmei panty nang khang tii lou the, 

Kamei ryenra pui paan rui tii lou the, 

 

4, Guang o, chaengraan khou, ntwn pui chaeng khou, 

Jisu khou gut o, Kamei chaengmun e, 

Laoziu gaengmei ruina niemna kao e, 

Suanmei nang guang o, maeng tat dat ritho. 

101. MAANMEI TA PHU E, ZIENNA MAKUAT LOU (HL 572) 

Key Bb 9/8 10.9.10.9. Ref SS 817 

 

1. Maanmei ta phu e, zienna makuat lou, 

Lwangh ru khou maeng tat bamcmei ta e, 

“Akhou guang o”. Kalat kalway datna, 

Kaipoupu lat tei aseih saa e. 

 

Tat duc lana, lwangbut ruc khou tei, 

Laa guang dat e, maeng tatmei laa guang dat e. 

Aniu Guloumeipu kuanc lungc khou, 

Paap khang theihmei Laoziu nah, Jisu pamv khou. 

 

2. Maancmei ta phu o, Jisu khou guang khang. 

Suanmei bumaeng ta chaeng zay lou o, 

Kaniw ta ringh bamv chaeng khou zay lou o, 

Ringhmei chaeng kaniw khou dinc lou o. 

 

3. Zien thaymei taan hei aniu taanv sw ni, 

Tingmik thuih Kaipou phaykaamv suicna, 

Zaengsi tineihlac, bowmei zaythaona, 

Maancmei ta Jisu khou zay louna. 

102. NANG TAAN LAANC DAT RO, POUH 

 

1. Nang taan laanc dat ro, Pouh, 

Ntao ndaov lou o, 

Bumaengh guay khou kachu lou o, 

Nang mei guay sw kan diu o. 

 

Nang taan laanc dat ro, pouh, 

Nai bam the, niw pang khou, 

Key lou o, zaozien thaymei Pu, 

Suaihiam lou o, ntao. 

 

2. Nang taan laanc dat ro, Pouh, 

Nang zan tidaic pat ro, 

Nang nzienmei lungh kathuih khou, 

Maai kumna tichuang o. 

 

3. Nang taan laanc dat ro, Pouh, 

Nang suaihiam lat guay khou, 

Aniw bumaeng khou tii louna, 

Lwm louna chu kan diu. 

 

4. Nang taan laanc dat ro, Pouh, 

Pentikost nung kumna, 

Hym daihmei tei Nang khang sw diu, 

Suaihiam tei niw laana. 

103. NZIENPUI RAMC NING TAANC MAK E 

 

1. Nzienpui ramc ning taanc mak e, 

Ryenra ramc khou hei, 

Lung bamc saanv hei ryena khang nai, 

Ai ley ni kap pui ramc. 

 

Kandih ryenramei maanc pw khou, 

Kappui tingmik nih maanc ni, 

Poubaohmei lun hou pw khou rui, 

Ning dat lak khe kandih hei. 

 

3. Kalvari nthuk pui zei rui, 

Tingkaoh kaikhamv laanc lou, 

Gut latho, he abumaengh le, 

Nang ramv tangv khang naa the. 

 

4. Kapmei, ryenramei maanc ni the, 

Jordan duipaeng thang tei, 

He abumaeng le pat latho, 

Kandih kap pui ramc hei. 

 

5. Tabui nungc guang tangc nina cho? 

Tingkaoh gaypui ramc tei, 

Kandih ramc hei pat lou pw khou, 

Ning lak khe kappui ramc. 

104. RAENGSOU KUMNA SAMC THAY ETHEI (KLJ-22) 

 

1. Raengsou kumna samc thay ethei ai 

Poubaohmei theihpui chingc zaoc tat ni, 

Hei khou tei kanc loumei tei how ni, 

Zei kumna tatlandui patmei tei, 

Zienmei pheynuay rui thut nthanc ni. 

 

He Kalvari (2) 

Nang ruh khou nang-Guangh hianbin lou the, 

Thao lana hianmei tei sat pat ro, 

Kazei luang keymei thut nthanc o. 

 

2. Kidron dui le! nang nih thao lana, 

Nang Pouh tarimei tizang tio. 

Zoukhieng rui tari kim pw lak khe, 

Tatna kazan nthancmei bamv khou, 

Nchu nzaengna dui tizang o. 

 

3. Ata ningcna taric tuang ethei, 

Kidron dui le, twna kao ethei, 

Hei khou tei tizang lou ni tuang e, 

Nang ta ningcna taripui tuang e, 

Abumaeng, tatna dui tizang o. 

 

4. Ai tat sihni bui tuang sw lou ni ? 

Poubaohmei tari kim diu khang tei, 

Ai rui ramh khat sihni thay mak e, 

Tat mu tat ni the Kalvari thang, 

Kazei luang keymei sihni thut ni. 

105. JISU KHOU NZWAN GUANG THO 

 

1. Jisu khou nzwan guang tho! 

Tabui khang guang mak cho, 

Nang paap saa ndaoh pat tho, 

Khuksunna kalum o. 

 

Kadaeng khou tei, nzwan guang tho, 

Nang ta khwan bam the; 

Guangna paap saa ndaov tho, 

Suaihiam nang laa tow puni, 

Kazaozien ta muh lou rio, 

Nang khang rui tii pat the. 

 

2. Jisu khou nzwang guang tho, 

Lwm o, nang ringc puni, 

Nzienna nkhwan bam the, 

Kuak lou khang chamdaanna. 

 

3. Jisu khou nzwan guang tho, 

Paap khou rui zaozien khou, 

Nang lung akum ding lou cho, 

Kaganv nkhwan mak khe. 

 

4. Guloumeipu, ai nang khou, 

Neihlacna apwm hei 

Tii pat lou the twna. tabui 

Swna saa mak tw cho? 

106. GULOUMEI PU TA TINGSAENGNA 

 

1. Guloumeipu ta tingsaengna, 

Amuhna ai lung bam khwan the, 

Mi kandih ramgay hei tingsaeng zaeng khang ramh e, 

Zaozien rui dwang lou ni, Kaguangh dih tangh mak saanv. 

 

Oh, charyn e, Katuang zaozien hei, 

Akhang rui e, khaeng loumei tei, 

Guang o, thuanku dikho, niw Guloumeipu ta, 

Kata thuanku mak ethei neihlacmei mak e. 

 

2. Kandih puat guay ta ai phu khwan e, 

Kandih lungc suangpui bamv ramh e, 

Hei kandih rui ata tineihlac ngamc mak e, 

Zaozien rui ata kao hanc guang dat khang kao e. 

 

3. Ai guang dat the, Guloumeipu, 

Hanc guang dat the, ai nang pam khou, 

Ai rui huayneymei guay Nang rui dao lou bam e, 

Alung khou tii lou e, tingsaeng ringhmei latryan. 

107. ANIW GUAY NANG ZAN KHOU GUANG KADUAI BAM E 

 

1. Aniw guay Nang zan khou guang kaduai bam e, (2) 

Nang mei nunc kaduai mihei Nang hym khang sw diu. 

Aniw guay Nang zan khou guang kaduai bam e. 

 

2. Aniw guay Nang zan ta thuan kariu bam e, (2) 

Nang mei nunc rui thuanvmei hei Nang hym khang sw diu. 

Aniw guay Nang zan ta thuan kariu bam e. 

 

3. Aniw guay Nang zan khou kadamv laa bam e,(2) 

Nang mei nunc kadamv laamei Nang hym khang sw diu, 

Aniw guay Nang zan khou kadamv laa bam e 

 

4. Aniw guay Nang zan khou huayney chamh bam e,(2) 

Nang mei nunc huayney mihei Nang hym khang sw diu. 

Aniw guay Nang zan khou huayney chamh bam e. 

 

5. Aniw guay tingkaoh kai tat chamh puni,(2) 

Nang mei nunc tingkaoh tatmei Nang hym khang sw diu. 

Aniw guay tingkaoh kai tat chamh puni. 

 

6. Aniw guay tingkaoh khou lung nchamh puni,(2) 

Nang mei nunc kaoh khou lungmei Nang hym khang sw diu. 

Aniw guay tingkaoh kai tat chamh puni. 

  



109 
 

108. JISU ZAN KHOU RUINA 

 

1. Jisu zan khou ruina (2) 

Aniw rui rih ngamc ni Hallelujah. 

Jisu zan khou ruina (2) 

Seitaan ta ngamc lou the. 

 

2. Thou saa ngamc cho, Ravguangh ngamv ta? 

Thou saa ngamc cho, Karam zien ? 

Ravguangh Nac Jisu zan khou rui, 

Aniw rih ngamc the. 

109. ATA RINGHMEI THINGBANG TISW LOU O 

 

1. Ata ringhmei thingbang tisw lou o, 

Duithuak paeng thangc thaomei thingbang kumna, 

Kamaan zangna kabwan gaymei bwan khang, 

Bumaengh taan thaymei mbuc thao diu khang. 

 

Sw than lou o, aniw guay lunghning hei, 

Timaan lou o, reynung lungning guay tei, 

Lungning gaymei kumna gay bam diu khang, 

Hei ramv gay khou tei ai guang diu khang. 

 

2. Ring changh puni de, ryenra bam sihni, 

Jisu lym bangc khou tei ringhmei nai e, 

Ravguangh rui liu loumei bang theic dat mak, 

Hei kandih kiu amaan dat zat lak khe. 

 

3. Tingpui maruina ryenra bam sihni, 

Ravguangh pyrun runpui nung guang diu khang, 

Khou tei guangc khang Jisu rui kao bam e, 

Mbaan thaymei tingkao khou guang diu khang. 

110. MAAN GUANG THE KANDIH RINGHMEI (KLJ-77) 

 

1. Maan guang the kandih ringhmei, tingkaoh gaanhmei naa the, 

Ai kalanghna zao bam e, guang tangc nimei ramc tei, 

Kandih zingbang kum sihni, tik-gunv daih pui ramc tei, 

Naa guang the Immanuel namdaih gaymei tei. 

 

2. He Jisu, duikhun e Nang, nzienmei dui dai e, 

Kandih khou ryenramei hei tingkaoh thu gay khang e, 

Ryenramei kandi khou hei, lung ni Nang paanv khou rui, 

Tik daihmei Immanuel Poubaohmei paanv rui. 

 

3. Kaoh latzan swmei Pu rui zien lou pui zaeng khou rui, 

Ryenrana kapmei nunc khang tii lou ni tingkaoh ramc, 

How khang ning e, Nang paanv rui tingkaoh gaypui ramc tei, 

Neih key dat makpui ramc e, zinghmei nai dat lak. 

 

4. Noupei rui Noupou lun how niimei kum ai nih, 

How ni e, namdaih khang suang zienmei Poubaohmei lun, 

Laa nimei guangh pyrun suang ning thuk e, tiimei Pu, 

Akhang tik-gunv dailiangmei Laoziunac tei e. 

 

5. Tingkaoh guangc nzienmei rui kandih tineihlac lou, 

Ryenramei guang lou sihni nzienmei rui ngamc e, 

Thuanku o, Poubaohmei ta thuaihian liangmei Pu ta, 

Akhang tii lou kan the Salem namv daihmei tei. 

111. HE JISU, NANG GAANHMEI KUM ANIW GUAY 

 

1. He Jisu, Nang gaanhmei kum aniw guay, 

Tingsaeng gaanc bam diu khang rui, 

Tii lou o Nang rui, gaanhmei aniw khang, 

Kandih mei guay rui Nang ta thuan bam ni. 

 

He Ravguangh Nang hym charyn e, 

Lu suanna thuan bam puni thancmei guay, 

Baanchara nunc guay rui thuan bammei khou tei, 

Aniw thuan taek makna thuan bam ni the. 

 

2. Tingkaoh ramc khou tei lung kan diu khang rui, 

Jisu rui ryenra khaengna, 

Theic loumei tei nang laa lou zihna cho? 

Kakhou lwm tho, tingkaoh khou zay lou ni. 

 

3. Kandih khou aniu lungcna bam sihni, 

Tingkaoh tei aniu khang e, 

Ai bamv chamdaan khang tat ni the, 

Abamv khou tei nang ta phung guang ni. 

112. JISU TEI LUNGH GEIHNA TAT THE (KLJ-26) 

Doh us G 8.6.8.6. 

 

1. Jisu tei lungh geihna tat the, 

Howmumei guay zayna, 

Tat nipui chaeng tei zaoc lana, 

Theic lou nipui bamv thang. 

 

Lwangbut thang tei thaeng thao bam, 

Siangc loupui thing ruc khou, 

Ryenra khaengmei khwan chumei tei, 

Kancloumei Pu khwan e. 

 

2. Ryenramei kros tei puan lana, 

Poubaohmei ta zayna, 

Tabui thang tei thaeng thao ni cho? 

Ai rui nkhwan bam ni. 

 

3. Charynhmei saoh pyrun runna, 

Howmumei rui zayna, 

Theic nipui lwangbut thang tat the, 

Apaap guay tei phungna. 

 

4. Khou tei mei geihmei kariuna, 

Ravguangh howmumei guay, 

Kaniw ningcmei guay guang tangc the, 

Kros khou thaeng thao the. 

113. MIKDUI LUANGCNA NTAMMEI (KLJ-38) 

 

1. Mikdui luangcna ntammei nai lak khe thei thang mu, 

Tingkaoh kandih Ravguangh bamcpui ramc guang tang pw khou, 

Tingkaoh kandih gaymei khou neihlacna guang bam puni, 

Tingkaoh kandih gaymei khou Jisu lev bam chamh ni. 

 

2. Laoziu nac nthancmei tei how puni theic thu rui, 

Nzienmei nunc ntam kanmei guay lev bam chamh ni, 

Kata thuanku kariu ni, khou tei mikdui key lak khe. 

Ryenra zaengsimei guay hei nai lak khe, hei khou tei. 

 

3. Nzienmei guay lev ntammei hei nai dat lak khe, 

Ryenra zaengsipui ramc kandih hei nai dat lak khe, 

Lilli mwnpwang gaypui ramc tingsaengna bampui kaan khou, 

Mikdui keymei guay hei nai dat lak khe. 

 

4. Mikdui row ntam kanmei nreymei arup nunc, 

Theihmei duipaeng ramc gaymei khou tei bam chamh puni, 

Tingsaeng zaengna ntam dat makna lung bam puni the, 

Tingkaoh ramc khou tingsaeng zaeng mbaan thay bam puni. 

 

5. Hei kandih mu ryenramei lev kaploupui bam e, 

Panvduy thingcna mikdui luang key loupui bamv de, 

Bumaengh kandic gaymei khou neihlacna ai guang bam ni, 

Gaanphiu gaymei kanc loumeiPu guangh sw pui ramc khou. 

114. MAAN LAK NIMEI TAOC DAIHMEI 

 

1. Maan lak nimei taoc daihmei, 

Riu lou o, ata nang khou, 

Nang khou ruina luang patmei, 

Zei tei lev mikdui tei rui, 

Maan lou kanmei heizumei, 

Khiu thanc lou o, hei tei rui. 

 

2. Abaan ruina taanvmei hei, 

Nang lat piu tangh thui mak e, 

Aram thaek thay mak sihni, 

Mikdui key taek mak sihni, 

Paap guay sw maan thui mak e, 

Nang rui gu lou khang dithe. 

 

3. Ai phung guang khang ramh nih mak, 

Kros nade, ai phung guang khang, 

Guang e, pwan kariuh lou khang. 

Nkhav lou khang Nang ta zao. 

Mphuamcmei nang khou samc guang. 

Khiu lou o, ai theih mak khang. 

 

4. Ai thiusaeng zay bam pw khou, 

Amik tangnguih key pw khou, 

Ai thay makmei kandih khou, 

How ni, Nang bamvpaeng hu khou, 

Maan lak nimei taoc daihmei, 

Riu lou o, ata nang khou. 

115. KAMEI ZAY LOU KHOU AI TAT NI 

 

1. Kamei zay lou khou ai tat ni, 

Kakhou lwmmei ramgay thay the, 

Ai ning tow e, akhang dingv e, 

Kalvari khou theic loumei tei. 

 

Jisu ata zay lou puni, 

Zingbang, kalaan chaenglwan thuih khou, 

Gayliangmei champanv Kamei e, 

Kalvari ta ai ningc tow e. 

 

2. Kalatdanv khou ai neihlac e, 

Karamv zay lou ta ai pian the, 

Kachwn hei akhang gayliang e, 

Kalvari zei rui sw thanc lou. 

 

3. Hu thang ai gut ni, ping makna, 

Khrista dwangh lou zaeng neihlacna, 

Neih khat sow riu khang lwm gayna, 

Kalvarimei Pu Jisu ta. 

116. TINGKWM TANGC THE, TINGKWM KATHANH (KLJ-51) 

 

1. Tingkwm tangc the, tingkwm kathanh thao dat the, 

Aseih tingkwm thanh tingmik pat the, 

Zip bam khou rui zip thao o, lungh neihlacna, 

Neihlacna thuan kho, tingmik thanh patmei ta. 

 

Guang o, guang o, Poubaohmei thuanku khang, 

Kazaozien sw maan niimei thow cho? 

Tingkwm khwmna gayna gaengc loumei Pu ta, 

Tingsaeng zaengna kazan kahym dai kan diu. 

 

2. Panty tangcna tat reymei zienmei guay mu, 

Ntao tingkaoh ramc gay khou lung the, 

Bui khang cho kaniw ta kandih khou huayna, 

Tingkwm khwmna Gumeipu ta mu thuan o. 

 

3. Neihlacna taanc kan pui thay phungna guang o, 

Seih guang e, Pu san-gay nzan khang, 

Nang paap-ra daohmei Poubaohmei king ni e, 

Tingkwm khwmmei paap Pouh rui laa duak lou ni. 

 

4. Theikwm ta pat louna tingkwm thanh thuan kho, 

Nang kai mei guayna guangna thuan o. 

Thei thu Pu rui suaihiam loumei tii puni, 

Neihlacna thuan kho, Pu lev Guloumeipu ta. 

117. KHRISTIAN RIC MEI THIU LE, TAT KHO RIH SW KHANG 

 

1. Khristian ric mei thiu le, tat kho rih sw khang, 

Hu thuh tat bammei Pu Jisu ta zaocna, 

Guangh Khrista chaeng zay lou, seitaan ric sw khang, 

Hu thuh rih bamv khou tuang chuangcphey tei zaoc kho. 

 

Khristian rihmei thiu le, 

Gut kho rih bamv khou, 

Hu thuh tat bammei Pu 

Jisu ta zaocna. 

 

2. Jisu zan hu khou hei Seitaan ric pak e, 

Khristian ric-mei guay rui kaniw ta ngamc the, 

Tarwayh ramc kachyn the, thuan pui khwan kaovmei, 

Chana thiu le, khwan rui thuan pui lu suan kho. 

 

3. Ravguangh phwamling rui thao the, rihphien kumna, 

Nthancmei nunc chaeng khou aniu nih tat e, 

Aniu phak pat mak ge, aniu pumv khat de, 

Kalam khatna lam nchammei aniu e. 

 

4. Guangh dih lev pyrun mu amaanc nuh tuang de, 

Jisu phwamling hei mu amaanc mak puni. 

Tarway chaeng khaek rui phwamling tihei ngamc mak, 

Khrista latryan nai e, mihei suai mak e. 

 

5. Hu thuh gut ro meinunc, aniw khou gut ro, 

Rih ngam lu suan pwkhou suan nchamh dikho, 

Hym daihmei, thuankumei, Khrista guangh sw diu, 

Twmei hei mansei lev baanchra rui suan diu. 

118. KANDIH MEI GUAY HEI PAAP KHOU ‘MAANC THE 

 

1. Kandih mei guay hei paap khou ‘maanc the, 

Jisu rui kao e, “Akhou guang o, 

Akhou guangmei ta Ai mpat lak e”, 

Ti‘maanc nii makmei Karamv zien rui. 

 

Thay ngamc mak e, saa ngamc mak e, 

Jisu zaozien hei akumna, 

Dinc ngamc mak e, saa suak ngamc lak, 

Ch’rynmei Jisu zaozien. 

 

2. Ryenramei guay tei nang khang, akhang, 

Karam ryenra khou saa ngamc ni cho? 

Kumna nangkhang, akhang rui Jisu theic, 

Paap rih ta ngamcna thao dat kan the. 

 

3. Mousi kaanc khou pat kanmei tei kumna, 

Taohdaih dui tei zangna ring kan the, 

Ntao thu Taohdaih kiu Jisu hei e, 

T’rimei guay Akhou guang zang kan diu. 

119. NTHANCMEI PANTY SW LATHO 

 

1. Nthancmei panty sw latho, 

Nang lung guay Jisu khang tii o, 

Paap chaeng khou ngalanc dat ritho, 

Dih chwn phungna lung dat ritho. 

 

He maanmei bumaeng ching ching, 

Maanmei chaeng khou tatna ruan bam, 

Jisu khou pumtan ney lana kaam thao latho, 

Kros tei phungna dinc ruan tat tho, 

Ringhmei Ravguangh lat dinc tat tho. 

 

2. Nang ta rav rui damc chui lou the, 

Nang ram thay khou lungc dat ritho, 

Kros tei zaocna hu thang gut tho, 

Kaomei khwan tei nking bam o. 

 

3. Kaganv kaikhamv laan bamc khou hei, 

Ravguangh nzien loumei lat tei, 

Kaganv nai khou dinc-ruan tat tho, 

Nthwan khang daek dat lari tho. 

 

4. Kandih taan khang tyn dat ritho, 

Ravguangh laopuk khou taanv tyn tho, 

Khrista chuangphey baengsaeng synna, 

Adou tho, rih ngamc puni the. 

120. MAAN NIMEI KANDIHMEI GUAY LE 

 

1. Maan nimei kandihmei guay le, 

Heidih duimei panty khou hei, 

Nang bumaeng ringh khang nangpwm tii pat tho, 

Ntao guang tho, Kancloumeipu, Guangh Khrista khou. 

 

Bumaengh thuak loumei Pu Guangh Khrist khou, 

Ntao nyan makna Kadaeng khou guang tho, 

Guhmeipu ta ramh sak makmei guay tei, 

Tingsaeng theihmei, ryenramei tei kaphaanv sw ni. 

 

2. Gaymei, nrumcmei chaeng gut khang, 

Kao loumei geic, gut nimei rao, 

Gutmei guay mu san gaymei sw puni, 

Ntao guang tho, Kanc loumei Pu Guangh Khrista khou. 

 

3. Lungning tanhmei, lwm lou makmei, 

Kaganv gay khou lwm lou latho, 

Gumeipu rui nang ta nkhwan bam the, 

Ngalanc guang o, nang paap guay tei kuak lou puni. 

121. JORDAAN DUI PWANZINGH KHOU DINGNA 

 

1. Jordaan dui pwanzingh khou dingna, 

Nkhwan lian lakna zao, 

Mbaan thaymei Kanaan ramc khou, 

Akhang rui chamdaan lou. 

 

Zaeng thaek ni, baanthaymei gaanhmei ramc khou, 

Duipaeng gaymei kaan pat pw khou rui, 

Laoziu Nac lev Mousi lu tei suan ni thei thang, 

Tingsaengna Jisu lev lung ni. 

 

2. Ramv daihmei gayliangmei khou tei, 

Kalun lunghna gaanc e, 

Thangc tei Ravguangh Nac rui zyn bam, 

Kumna zinghmei mak khe. 

 

3. Baanthay bamv ai ku puni khou, 

Suaihiam lou puni cho? 

APu zaov ai how puni khou, 

Kakhou bam puni cho? 

 

4. Alungh neihlacmei padik the, 

Khou hei bam saeng lak khe, 

Jordan dui kamuat bam sihni, 

Ping makna kaan ni the. 

  



123 
 

122 . ZAO LO NTAO KAIPOU KAO BAM E 

 

1. Zao lo, ntao Kaipou kao bam e, 

Lao tay nimei guay ta, 

Kachaek laopuk minna khwan bam the, 

Tay nimei thu rao e. 

 

Tat ro, khaeng thaymei lev zien thayna, 

Tat ro, Kaipou zan khou, 

Kaan patpui bamv nsa tii mihei, 

Kandih thuih ndao o. 

 

2. Paap rui zyn bamc pui bamv khou tatna, 

Maanmei ta gaek lou o, 

Tatna kaniw ta nkha lou o, 

Ric pat ro, kaeng loumei. 

 

3. Tatna lungsimei ta kao guang o, 

Khwmkihmei khou tu khang, 

Ringsuangmei ntyen hei Kamei rui, 

Neihlacna tii puni. 

 

4. Tat ro, tingmik hei rao guang the, 

Kariw mak nuang puni, 

Nkhamhpui ganv katumhna guang the, 

Taan taanc nuh mak puni. 

123. NANG TUANG BAMVPAENG LEV NANG PYRUN LOU 

DUNA 

 

1. Nang tuang bamvpaeng lev Nang pyrun lou duna, 

Mbaan khou tiguang e, akhang, 

Kum sihni Bethlehem khou Nang khang kai mak e, 

Nthanc liangmei Pu Nang bamv khang. 

 

He guang o, alungh khou Jisu, 

Alung khou Nang khang bamv nai e, 

Guang o, alung khou Poubaohmei, 

Alung khou Nang khang bamv nai e. 

 

2. Tingkaoh kandih lu, baanchra guay rui suan pw khou, 

Nangram nthuk tei tithay e, 

Kum sihni, mbaan khou Nang ta ryenrana puan, 

Nthyemmei lun kumna puan e. 

 

3. Asaasi khang kai nai, Nruay guay kabou nai, 

Ng-ngouh thingbang lym khou bamv nai, 

Kum sihni Nang laeng kandih sw, he Poubaohmei, 

Galili ramv laav khou ramhna. 

 

4. He Poubaohmei le, ringhmei lat phung guang lana, 

Nang mei guay gu lou khang guang e, 

Kum sihni sin-nuina saoh pyrun run lou e, 

Kalvari thang ndwang tat the. 

124. NZAENGMEI TEI DUIRIANG KUM LUANGC (KLT 209) 

Key Db 4/4 SS 901 

 

1. Nzaengmei tei duiriang kum luangc bam pw khou, 

Ryenra dui kamuat kum pw khou, 

San si nih, san gay nih, akhou Nang tithay, 

Mi gay e, mi gay e, bumaengh khang. 

 

Mi gay e, … bumaengh khang… 

Mi gay e, … mi gay e, bumaengh khang. 

 

2. Seitaan ruina baan zaapna guang pw sihni, 

Ryen loumei hei ata sin diu, 

Khrista rui ata zay louna kha lou ni, 

Abumaengh khang rui Kazei key e. 

 

3. Neihlacpui, nthukpui lat hei ai thay e, 

Apaap guay Khrista thut kan the, 

Apaap ai phung lak khe, kros khou hian lou the, 

Poubaohmei ta thuan o, abumaengh! 

 

4. Aseih khou rui Khrista khang ai ringc puni, 

Theihmei nzaengc khou tat sihni, 

Ringc sihni, theic sihni, ai ping dat lak khe, 

Abumaengh khang Nang zaenghmei tii lou. 

 

5. Poubaohmei le, Nang rui guangmei khang khwan e, 

Kaoh kai khang aniw khwan bam e, 

Poubaohmei Tiengka khwan chumei gay puni, 

Abumaeng khang zaeng thaek loumei e. 

125. TINGKAOH JERUSALEM NAMDAIH KHOU TEI 

 

1. Tingkaoh Jerusalem namdaih khou tei, 

Charuangc daihmei khou tei ai guang bam puni, 

Poubaohmei Jisu rui guangna saa e, 

Kamei nunc hu khou guangna saa dao lou e. 

 

Tingkaoh Jerusalem khou tei mei guayna, 

Tingsaeng zaeng ringhmei thingbang lym khou tei, 

Khwan gaymei lu rui Ravguangh ta thwan ni, 

Nang nih guang zihna cho hei ramh gay khou tei? 

 

2. Tingkaoh Jerusalem namdaih khou tei, 

Guang tangh khang kaganv naa ranv guang pw the, 

Nang hei ramc tang khang ningna bam tw cho? 

Nang thuh tat zihna cho hei ramc gay khou tei. 

 

3. Tingkaoh Jerusalem namdaih khou tei, 

Mphuammei, simei, lat saaraamc saamei guay, 

Guang ngamc ni tuang hamh e, hei ramc gay khou tei, 

Laoziunac ringhmei latrik khou zan makmei. 

126. HE ZIENMEI KHWAN RUINA NANG TA KAONA BAM 

 

1. He zienmei khwan ruina nang ta kaona bam, 

Akhou guang o, twna nyamna kao e, 

Guang nyanmei sw ritho zienna kao bam khou, 

Akhou guang o, Ai zaeng tithaek lou ni. 

 

Zienmei khwan rui kaona bam e, 

“Nang puat rit guay tei ai laa ganc lou ni.” 

 

2. Zien thaymei Poubaohmei rui kaona bam khou hei, 

Ngalan guang o, theihmei paap bamv khou rui, 

Nang khuay guay kuak louna nang ta sw thanc lou ni, 

Tingsaeng zaeng ringhmei nang khang tii puni. 

 

3. Ngamc primei Guangh Jisu nang ta kao bam khou hei, 

Dup loupui bamv makmei nunc le, guang tho, 

Kachah lakmei baoc-daih bangc khou guangna dup tho, 

Theihmei paap ngamh khou rui laa duak lou ni. 

 

4. Ntao kaganv gay khou Jisu khou guang latho, 

Nkhamhpui ganv katumhna guang pw the, 

Duak pat latho paap mei, kandih tuang phac khou rui, 

Lungh lai dat nuh lak pui ganv guang pw the. 

127. KANDIH KHOU NAIMEI PUAT GUAY 

 

1. Kandih khou naimei puat guay, 

Nang kahao bam nina cho? 

Kandih hei luai pui nung kiu, 

Amaan ngamc kan nimei rana de. 

 

2. Kandih khou naimei puat guay, 

Kalun nih kalaih ngamc the, 

Aniu lung nih kalaihna 

Poubaohmei key datmei nkhwan kho. 

 

3. Puat rit phungmei guay ta, 

Jisu zienna kao bam e, 

Akhou guang o, nangniw guay, 

Ai rui zaeng ti-nthaek lou puni. 

 

4. Poubaohmei keypui nung kiu, 

Kakhou lwm lou makmei guay, 

Kataan nih taanv makmei guay 

Maaikwam khou ryenra akhaeng puni. 

128. NEIHLAC PUI NUNGC HE GUMEI PU 

 

1. Neihlac pui nungc he Gumeipu, 

Alungh guang lou pui tingmik khou, 

Lungh thaomei hei neihlac kan diu, 

Neihlacpui lat dinc lik kan diu. 

 

Gaypui nung, gaypui nung, 

Jisu apaap khiu loupui nung, 

Kamei dinc lou chaeng khan bam khang, 

Huay neypui ngamv tei nai diu khang, 

Gaypui nung, gaypui nung, 

Jisu apaap khiu thanpui nung, 

 

2. Taanc lou, he kung liang pui taan tei, 

Kamei atuang, ai Katuang e, 

Kameina khou ai lay tat e, 

Kakhwan khou tei ai lungh lai the. 

 

3. Ntao alung le, zaeng nthaek tha? 

Neihlac liangmei lung khou bam tho, 

Kaipou khou rui tat phak lario, 

Gay tuang laa tho, Kata ziab o. 

 

4. Kaoh thang chu kan the alatryan, 

Tingmik pum latryan chu dat ni, 

Apanty hei tangh makpui saanv, 

Khuksun keyna suaihiam ney ni. 

129. POUBAOHMEI TIENGKA RUI KAOC PW KHOU 

 

1. Poubaohmei tiengka rui kaoc pw khou kaganv hei maanc puni, 

Kalun lungh gaanhmei laokhwan pat pw khou rui, 

Mbaan khou gu loumei guay karuh thang guang kariu pw khou, 

Kapaeng thang zan kao thao pw khou ai bam ni. 

 

Kapaeng thang … zan kao thao pw … khou, (3) 

Kapaeng thang zan kao thao pw khou ai bam ni. 

 

2. Khrista khou theic kanmei guay, laokhwan gaanhmei khou thao 

puni, 

Ringthao datpui hym daihmei tei laa pw khou, 

Kamei rui kadac pat loumei guay kapaeng thang kariu pw khou, 

Kapaeng thang zan kao thao pw khou ai bam ni. 

 

3. Neih patna keymei nganna Kaipou taan taanv khang sw lou o, 

Ata tisaa o, nzien lou pui lat tei, 

Mbaan khou apanty lev ataan guay hei taanc suak pw khou, 

Kapaeng thang zan kao thao pw khou, ai bam ni. 

130. TINGSAENGNA, TINGSAENGNA 

 

1. Tingsaengna, tingsaengna Ravguangh ta ningc e, 

Kandih damcthaoc makpui ganv khou rui bam e, 

Mansei ruina thay ngamc mak ge, Nanglung ning, 

Thay ngam nimei thou nai nicho, Nanglung ning. 

 

2. Tingkwm aching, akha, Nang khang neih khat e, 

Hei tei Nang khang kaganv e, Poubaohmei le, 

Apanty hei mu mangc kwmpui tuang nade, 

Tingmik kathuih apanty hei key maan the. 

 

3. Mpwan rui liu kalungmei thingnwang panu, 

Nang lung puam khou katacna hei theic ngamc nu, 

Nang zaozien khou rui ai ringc bampui tuang e, 

Poubaohmei rui ramhna ringh khang ngamc mak e. 

 

4. Nang lung puam ethei takumna ringc ni cho? 

Nang ta pingna tabui thang dup lou ni cho? 

Samc thayna duidaih paeng thang samc tat sihni, 

APoubaohmei, nang bam e, heithangc tei nih. 

 

5. Katac-karacna thay nsaek tuang mak e, 

Dup maan ni pui bamv khatna sihni mak e, 

Nang ram nthuk hei saa ngamc nimei mak e. 

Nang lung ning guay thay ntangh nimei mak e. 

131. GAYPUI LUNGNING KHAT 

 

1. Gaypui lungning khat, 

Akhou taek mak guang e, 

Nnaa the kai asei, asei, 

Rey khou tei suang naa the. 

 

Naa the akai, naa the, naa the akai, 

Naa the akai asei, asei, 

Rey khou tei suang naa the. 

 

2. Nnaa the aPu kai, 

Thangc tei kai peyna nai, 

Mphwanmei bampaeng naa the, ‘sei, 

Naa the, kachaek namdaih. 

 

3. Panty ramc tei naa the, 

Phung bammei lou key khang, 

Kros tei ganc key khang naa the ‘sei 

Pyrun laa khang. 

 

4. Akhou naa guang lou o, 

Aphayding si pw khou, 

Akai tangh khang naa the ‘sei, 

Ai ningmei suang naa the. 

 

  



133 
 

132. KAAMC THAO DIKHO RAVGUANGH NAH THIU LE 

 

1. Kaamc thao dikho Ravguangh nah thiu le, 

Kaganv tei guang tangc changh puni the, 

Bumaengh tuang rih pwan tei piu lana 

Seitaan rih ta adou khang tat pat dikho. 

 

Theicna bammei guay, ziprina bammei guay, 

Nang zip bam ni cho, nang pingc makna cho? 

Kandih panty hei luai changh puni the, 

Ziprina bammei kaguayna rui, 

Zip thaona kataan hei taanc thao dikho, 

Poubaohmei guang nimei ta 

Mei guayna khwan bam dikho. 

 

2. Zip thao tho, he Ravguangh nah thiu le, 

Tingsaeng pw lak khe, mi kandih khou hei, 

Mansei guay rui taanc loumei thay guay 

Poubaohmei rui guang zao khang guang dat pw the. 

 

3. Seitaan rih mei aching aching rui, 

Mei guay ta nthiam khang guang pw the, 

Bumaengh tuang rih pwan tei piu lana, 

Kaniw ta rih ngamc khang adou tat dikho. 

133. GETSAMANI PIKWAN KHOU JISU RUI (KLJ-41) 

 

1. Getsamani pikwan khou Jisu rui huayneypui ganv khou 

Zaozihmei rihmei guay rui guang lana Kata nym kan the, 

Baanv khou riang rui bangc lou na Jisu ta zay na tat kan the. 

 

O ….. ryenra ding e (2) 

Ka khuai khat sihni makmei Jisu ta (2) 

Saa ngamc makmei ryenra khaengmei tii na 

Kros khou sw luai the. 

 

2. Poubaohmei ta si na riap-rai lana kros khou, 

He daihliangmei Jihudihmei guangc lev saa na, saa bam e, 

Kaphay, kabaan kaguay ntanh saoc rui hian na sw luai the, 

 

3. Poubaohmei tuang ryenra ryenriumei aniu ning na zaoc kho, 

Ryenra ryenriu khaengmei kaguayna hei aniu khang rui e, 

Aniu rui Kata tingmik kathuih amuh lou ngamc mak ge. 

 

4. Poubaohmei rui ryenra langhpui zaeng rui, kros ruc khou kaoc e, 

Mei kaguayna rui lungning ryenrana kap nih kap lou the, 

Kata sw luaimei nunc rui neihlacmei rui saa ngamc mak ge. 

134. KHRISTA KEY DAT KHANG KAGANV NAA THE 

 

1. Khrista key dat khang kaganv naa the, 

Kalat tei pheybaan swna piu lo, 

Bumaengh kazaoh makmei mansei guay 

Katuang ramh e, twna Khrista rui saa e, 

Rom tachat tuang chakiu khou hy e. 

 

Rapture ganv khou kiu Kamei rui, 

Kamei guay ta laa kan puni the, 

Chamdaan latho, chamdaan makmei, 

Ntao Khrista ta laa lou latho. 

 

2. Guangh guay guangh kaipou guay pou swna, 

Key dat puni the mwang ruh khou rui, 

Chamdaanna chamkhan bammei sw lo, 

Lungning dingna bam khou nih ramh khou nih cho, 

Lungning dingna chamkhaanmei sw lo. 

 

3. Nthwan kaganv nai pung e, ning rio, 

Nsei twmei hei nang khang kiu the, 

Ntao hei nang ringh bamv lam thay tho, 

Ntao hei nang Khrista khang tii pat latho, 

Ntao Khrista ta laa lou latho. 

135. ZAENG ‘THAEKPUI BAMDUAN AKHAT NAI 

 

1. Zaeng ‘thaekpui bamduan akhat nai, 

Kapaeng gaymei thang tei, 

Zinghmei ruina sw liammei paeng thang tei, 

Mak khe, ‘tammei mikdui, 

Riu lou o ….. thangc tei ata ….. 

 

Laothwan riu rui gaanc kangran pui bamv khou tei, 

Riu lou o ….. thang tei ata ….. 

Ata riu lou o, duithuak paeng ramc thangc tei, 

 

2. Thangc tei gaanhmei namdaih ‘khat nai, 

Rac ngamc mak Karam gay, 

Khou tei gutmei kamv Guangh ta how puni, 

Kadaeng khou lungc ‘chamh ni. 

 

3. Thang tei guangh pyrun akhat nai, 

Kaipou tei rui tii ni, 

Karam gay tei nkhwan ngammei guay rui 

Kahym tei laa puni. 

 

4. He theihmei nganv, lwmmei swna, 

Tingkaoh chaeng tei tat khang, 

Tingsaeng ringhmei raengh nganv khou gut khang tei, 

Gumei nkhamh pui nung. 

136. DUIPUAK KAI NAI, ZEI TEI LUANGC E 

 

1. Duipuak kai nai, zei tei luangc e, 

Zei tei luangc e, zei tei luangc e, 

Duipuak kai nai, zei tei luangc e, 

Kalvari khou pat re. 

Zei tei luanghmei tei nkhwanmei khang, 

Nkhuaimei khang, nkhuaimei khang, 

Zei luanghmei tei nkhuaimei khang, 

Khiu thanc khang pat tuang e. 

 

He Kalvari zei gaymei tei, (2) 

He Kalvari zei gaymei, 

Akhang rui pat tuang e. 

 

2. Paap phungmei guay khang theic lou the, 

Khang theic lou the, khang theic lou the, 

Paap phungmei guay khang theic lou the, 

Sw nthanc lou khang e, 

Paap phungmei nunc ta nzienmei, 

Nzien loumei, nzien loumei, 

Paap phungmei nunc ta nzienmei, 

Khiu thanc thaymei Pu e. 

 

3. Zienthaymei Pu nthukpui zei, 

Nthukpui zei, nthukpui zei, 

Zienthaymeipu nthukpui zei, 

Mei rui thay ngamc mak e, 

Guloumei guay hei tei how e, 

Hei tei how e, hei tei how e, 

Guloumei guay hei tei how e, 

Gay pui ramc tangc ni the. 

137. NANG NTHANC KHANG JISU KHOU TAT BAMC TU CHO 

 

1. Nang nthanc khang Jisu khou tat bamc tu cho? 

Laoziu laonah zei khou khiu thi cho? 

Ntao hei nang Kazaozien khou bam the ni? 

Laoziu laonah zei khou khiu the cho? 

 

Khiu the cho … zei khou tei?... 

Bumaengh sw thancmei Laoziu zei khou… 

Nang pheybaan gunh kumna sou mphwan the cho? 

Laoziu laonah zei khou khiu the cho? 

 

2. Gumeipu khou tingmik pum nang tat tu cho? 

Laoziu laonah zei khou khiu the cho? 

Kaganv thuih kros khou theihmei khou zaeng thaek cho? 

Laoziu laonah zei khou khiu the cho? 

 

3. Noupou guangc pw khou nang pwan tei phwan ni cho? 

Laoziu laonah zei khou khiu the cho? 

Nang bumaengh kai gaanmei khang chamdaan the ni? 

Laoziu laonah zei khou khiu the cho? 

 

4. Ganc key o, paap rui sw phuammei pheybaan tei, 

Laoziu laonah zei khou khiu thanc o, 

Phuampui bumaengh khiu thanc khang duipuak kai nai, 

He Laoziu laonah zei khou khiu o. 

138. PANTY DUI KAMUATMEI PWANZING GUANG PW KHOU 

 

1. Panty dui kamuatmei pwanzing guang pw khou, 

Nang rui ningc bammei guay tei timaanc puni, 

Suaihiam guay sing phu o, Kazan khat khat tei, 

Kaipou taan khou tei nang hah lahla puni. 

 

Suaihiam sing phu o, kazan khat khat, 

Suaihiam sing phu o, Ravguangh taan tei, 

Suaihiam sing phu o, khat khat swna, 

Kaipou taan khou tei nang hah lahla puni. 

 

2. Nang nritmei puat phung tan tanv bamc tu cho? 

Kros hei phungh khang nrit pung e, ningc tu cho? 

Suaihiam sing phu o, lwmsimei maanc puni, 

Tingmik nai bam saanv nang lu suan bam puni. 

 

3. Meikai ram guay lev kachaek nang how pw khou, 

Saa ngamc makmei lanh Khrista tiini, ningc o, 

Suaihiam guay sing phu o, syan rui liu ngamc mak, 

Tingkaoh kai khou nang khang swan peyna nai e. 

 

4. Rih sw pw khou nthyam nih, dai nih ping rio, 

Lungh geyh rio, Ravguangh bam e, kabam thuih khou, 

Suaihiam sing phu o, baanchra guay thay diu khang, 

Nangram n-gin suak pui nganv kha lou puni. 

139. JISU KHOU AI TII LOU NGAMC THE 

 

1. Jisu khou ai tii lou ngamc the, 

Ramh kapumna tii lou the, 

Ai kakhou lwmna bam ni the, 

Tingmik thuih Kakhou lung ni. 

 

Ai tii lou ngamc the … 

Ai tii lou ngamc the … 

Nang khou ai rui tii lou ngamc the, 

Ai tii lou ngamc the. 

 

2. Jisu khou ai tii lou ngamc the, 

Nang khou ai kalum bam e, 

Kandih neihlacmei ganc louna, 

Ata laa lou o, Jisu. 

 

3. Jisu khou ai tii lou ngamc the, 

Laa lou o, Poubaohmei le, 

Saakhi sw diu bumaengh thancmei, 

Nang khang ai, akhang Nang e. 

 

4. Jisu khou ai tii lou ngamc the, 

Arav swna tii lou the, 

Zaozien lev pumtan tii lou o, 

Aruh khou suaihiam lou o. 

 

5. Jisu khou ai tii lou ngamc the, 

Ai thay the, thancpui maaibung, 

He adih neihlac, guloumei, 

Kahym dai diu, Kazan tei. 

140. GAYPUI TAAN TAANV KHANG TEI NANG PWM TII PAT O 

 

1. Gaypui taan taanv khang tei nang pwm tii pat o, 

Hei khou tei Poubaohmei lungh kiang lou puni, 

Gaypui taan taanv khang tei kaganv rei pat o, 

Poubaohmei taan taanv khang kaganv rao guang pw the. 

 

Jisu khou lwm lou makmei guay mu, 

Kandih khou hei lungh nchamv khwan sihni, 

Tingkaoh thang guang kariu dat pui nung kiu, 

Aniu zao how ntangh mak nuh e. 

 

2. Kaganv hei dui the, tingmik hei rao guang the, 

Mbaan chwn guay mpat louna lungh lai tho, 

Kaipou rui chaengmun khou dingna khwan bam the, 

Kamei nunc guay ta laa khang nkhwanna bam the. 

 

3. Tinghkaoh ram gay khou tei tingsaeng zaeng lung ni, 

Bw lev Neih, gaanhuangna gaanvmei nai lak khe, 

Mikdui keymei hei khat sihni nai lak khe, 

Tingkum ching, aching Jisu lev lungc chamh puni. 

141. CHAMDAAN LATHO LWM LOUMEI GUAY 

 

1. Chamdaan latho lwm loumei guay, 

Lao tay nimei ganv guang pw the, 

Kamei rui baengkhuai syn thao the, 

Chamdaan latho lwm loumei guay. 

 

Lao tay nimei ganv guang pw the, 

Napguy tei min raam ngamc the, 

Nkhuk keyna min raam ngamc the, 

Khuam kaduai nipui ganv dithe. 

 

2. Baengkhuai tei synna tay puni, 

Poubaohmei rui kumna saa e, 

Lao guay nunc min nzyn ngamc the, 

Nap-chu guay khuam kaduai puni. 

 

3. Tingkaoh baanchra thancmei guay nih, 

Kaniw baengkhuai syn thao the, 

Nap-guy tei min-raam ngamc puni the, 

Daihmei, thyammei laopuk guay tei. 

 

4. Min bammei napthay guayna tei, 

Kagung karuk kadac puni, 

Tay nsaek tuang nai lak khe, 

Nap guay saam khou phung guang puni. 

142. KASUBAENG KABAMV GAYMEI KHOU (KLJ-37) 

 

1. Kasubaeng kabamv gaymei khou, 

Kanc loumei guay baan thay puni, 

Kaniw guay tei tingsaeng ringhmei laa 

Pui kaan khou neihlac puni the. 

 

Lungc puni, lungc suang puni the, 

Poubaohmei zaozien tei thuan na, 

Tingsaeng zaeng neihlac bam puni the, 

Kasubaeng kabamv gaymei khou. 

 

2. Kasubaeng kabamv gaymei khou, 

Kapmei, ryenramei nai lak khe, 

Simei lev nthiammei rih daihmei. 

Mak e namdaih gaymei khou tei. 

 

3. Kasubaeng kabamv gaymei khou, 

Ryenra ryenriumei nai lak khe, 

Ringhmei duikhun khou dui low puni, 

Gunv mphwanmei suang mphwan ni. 

 

4. He hei khou tei bammei guay le, 

Kandih ryenramei khaeng lak khe, 

Tingkaoh ramc gaymei tei laa puni, 

Tingkaoh raengc guay haeng puni. 

 

  



144 
 

143. NEIHLAC ZAENG GAY O, KAIPOU KHOU 

 

1. Neihlac zaeng gay o, Kaipou khou, 

Lunghning nzihmei guay thiu le, 

Nang niw kapah loumei Pu rui, 

Ryenra tuang guay timaan lou the. 

 

Neihlac.….lou o! 

Neihlac lou o, Poubaohmei khou, 

Neihlac.…lou o! 

Neihlac lou o, Poubaohmei khou. 

 

2. Neihlac o, Kamei Kaipou e, 

Kaoh lev dih khou dailiangmei e, 

Kalat rui ramh guay ta syn e, 

Thuak khang ngamcmei, tanhmei Pu e. 

 

3. Zaozihmei lev rih dou pw khou, 

Nang ta ngamc puni, khou sihni, 

Ravguangh rih mei rui ding thaek e, 

Zaozihmei suang kaniw tanc e. 

 

4. Kalaan zing n-gui pw sihni, 

Zingbang tingpuk zing pw sihni, 

Nang bumaengh ta tizamc lou rio, 

Lwm lou o, ryenra taanc mak saanv. 

 

5. Neihlac zaeng gay o, Kaipou khou, 

Lu suanna Kata thuan ku o, 

Nkhuangh lev nrah khwan ruina, 

Hallelujah, tingsaeng kaoc o. 

144. GUANGH HU KHOU ANIU DING NI 

 

1. Guangh hu khou aniu ding ni, 

Baanchra guay lev suan puni, 

Theic thu rui! (2) 

Kachaek kandi gaanhmei thang, 

Kata thuan ni tingsaeng zaeng, 

Theic thu rui ! (2) 

 

Guangh hu khou aniu ding ni, 

Baanchra guay lev suan puni, 

Aniu Guangc hym dai kan diu, 

Hallelujah ! (2) 

Guangh hu khou ding ni, aniu. 

 

2. Tingkaoh khuangc hiu o, nangniw, 

Guangh hu khou dingc ni, aniu, 

Theic thu rui ! (2) 

Ryenramei guay duak puni, 

Kazan rui pwan kariuh ni, 

Theic thu rui ! (2) 

 

3. Abumaengh! tat o, thang tei, 

Nang Guangh hu khou ding puni, 

Theic thu rui ! (2) 

Kapam khou khuk sun key o, 

Ka kum ntangvna ding o. 

Theic thu rui ! (2) 

145. KABAM KATHUIH AI PHENG ZAOC BAMC KHOU (KLJ-68) 

 

1. Kabam kathuih ai pheng zaoc bamc khou, 

Zingmei mwangc rui guam liam, 

Zaeng sipui ramc e. 

 

He KaPu, Kanah, Bumaengh thancmei rui, 

Zay lou o, Nang nzienmei nangnah guay ta, 

Nthiampui bamv khou rui ndwang lou. 

 

2. Kandih ryenra thaek nipui bamv mak, 

He tinchu lou o, 

Poubaohmei Jisu. 

 

3. Nthaek kan dikho, Nzienmei nunc, 

Muh rio, panty nganvna, 

Zay loumei Pu ta. 

 

4. He apui, apu, nzien liangmei, 

Mpat lou kho neihlacna, 

Tam kan dikho. 

 

5. Muh lou rio, nzienmei champanv thiu le, 

Poubaohmei syamruay sw khang, 

Khan patmei e. 

 

6. Mei guay pouh nchum pui chaeng phu kho, 

Kum ethei Poubaohmei 

Lungh kiangh lou puni. 

146. KHAT KHAT TA NANGNIW ZIANNA 

1. Khat khat ta nangniw 'zienna, 

Khat khat ta kungna lungc o, 

Khat khat ta kadan k'ri o 

Ai rui kadan lou kum, 

Khat khat puat phung kha k'ri o, 

Khat khat neihla 'chamh o, 

Khat khat 'zienna lungc pw khou, 

Aziap twna thay diu. 

 

He 'zienmei chana thiu le, 

Poubaohmei latdanh king o, 

An iu Kanah nunc swna, 

Khat khat ta 'niu 'zien kho. 

 

2. Khat khat ta kuak lou k'ri o, 

Ai rui kuak 1oumei kum, 

Khat khat khang huayney lou o, 

Aram hwayney lou kum, 

Khat khat ta kha lou k'ri o, 

Khat khat syamruay sw o, 

Taanc lou tu' laanimei tei, 

Baih mei khou taanc lou tio. 

 

3. Nang ta zaozihmei nunc ta, 

Nang thuh 'zien khangv lou tio, 

Simei taanc loumei nunc khang, 

Suaihiam ney lyn lou tio, 

Nang niw hei kandih 'tey the, 

Nang niw hei kandih riw the, 

Nang niw taan gaymei tei rui, 

Ravguangh hym lungc lyan tio.  

147. SAMC THAY ETHEI TINGKAOH THUH TEI 

Zao lozao lo 146 (KLJ-58) 

1. Samc thay ethei tingkaoh thuh tei, 

Mwangh lev gaanchuangna ruc khou, 

Samc thay ethei tingkaoh ramc khou, 

Salem ramv khou samc tang ni, 

Kalwangh guay kachaek dui ruina 

Luang lik lou, kabamv thuih khou, 

Nang ringhmei rui gaanc lik e, 

Nang rui zienpui ramc gay khou. 

 

Ai rui ning e, tingsaeng namvdaih, 

Bumaengh thancmei nunc bamv tei, 

Katik-gunv rui mwndui kumna, 

Ringhmei dui tei luang bam e. 2 

 

2. Hei khou tei bammei nunc guay rui, 

Theihmei kandi lou ducna, 

Kaniu Ravguangh ramv gaymei khou, 

Kaniu mikdui key lak khe, 

Gunh kumna phwan lou ngamc puni, 

Kandih lun phung dat lak khe, 

Ryenramei guay khaeng dat lak khe, 

Jisu lev bam chamh pw khou. 

 

3. Tingsaeng zaeng nzienmei nunc lev, 

Hei ramv gay khou lung chamh ni, 

Kandih khou bampui ganv kumna, 

Achwn hei geic dat lak khe, 

Kandih khou ryenrana bammei, … 

Chwnsi zaengsi kapumna, 

Tingkaoh namvdaih guang tangc pw khou, 

Nai lak khe kapumna tei. 

148. PAAP RIH BAMV KHOU HEI TINGKAOH GUANGH NAC 

(KLJ-19) 

 

1. Paap rih bamv khou hei tingkaoh Guangh Nac 

Saoh pyrun run lou nimei tei thayna, 

Lungh ryenrana kalumc bam khou, 

Zei luangh kumna talanvdui key, Getsemani khou, 

Nym kan the Israel nunc ruina. 

 

Laa ni mak e, Laani Israel …. 

Nang rui laa ni mak, 

Karuh khou ti-nkhuai lou khang mei nunc rui phuna, 

Pilat ! nang latzan sw bam dat ro. 

 

2. Kandih guangh laani mak Judah nunc, 

Kalvari thing ruc khou hianbin louna, 

Kapui Mary lungh ryenrana, 

Mwnrym gaymei tway kanmei tei kalungh ryenrana, 

Guangh swpui ramc tei laa mak khou rui, 

 

3. Ryenra the tarou lungc zingmei khou, 

Aniu Guangh nzienmei tatpui nungc mu, 

Jerusalem ravkai lungc khou, 

Khamthingh phey tei siatkaek kan the, 

Banglah nih zay kan the. 

 

4. Nthancmei Bumaengh thanv guang dat ro, 

Riu kan the paap rih adou tangv khou, 

Kandih hei Poubaohmei lev Khrista ramc, 

Paap rih ta ngamcmei Guangh daihmei, 

Nthukpui zei rui liu lou the Kalvari chingc khou. 

149. KAGANV TAT KANMEI GUAY ZAOCNA (KLJ-69) 

 

1. Kaganv tat kanmei guay zaocna, 

Mwnpwang tuaimei kumna tuay the, 

Tingkaoh mwnpwang neihlac taek makmei, 

Tuay dat pui nungc nai lak khe. 

 

Ai ning e, tuay dat makpui ramc tei, 

Pou rui tingsaeng chamdaan loupui ramc, 

Kanc loumei nah nunc bam taanc mak e, 

Laoziu Nah tik-gunh thuan o. 

 

2. Tik-gunh daihpui ramc zaoc ethei, 

Aniu bamv kandih mwn kumna, 

Tingsaengna tuay datpui tuang ramh e. 

He ning e, guang tang diu khang. 

 

3. Kandih neihlacmei laa ethei, 

Kapmei, ryenramei sw ngamc e, 

Tiringc thao lou o, bumaengh thancmei, 

Neihlac taek makmei tii o. 

 

4. Bumaengh thancmei puang bammei mwn, 

Ata gaanc louna neihlac the, 

He Poubaohmei, ndiu key dat ro, 

Nang ta ningcna thuanku khang. 

150. KAGANV TINGSAENGNA AMAAN THE POUBAOHMEI 

 

1. Kaganv tingsaengna amaan the Poubaohmei, 

Theic nupui bamv khou rui guang the, 

Nang mei khang laa lou dat pu o, 

Nang rui akhou tii lou dat ro. 

 

He Poubaohmei ata zien lou o, 

Chryn e Nang ram ryenra khaeng loumei, 

Nang ringh bamv tii lou o, Poubaohmei, 

Apwm lev abumaengh Nang khang tii the. 

 

2. Ntao thuh ai Nang khang dithe Poubaohmei, 

Nang rui ryenra khaeng loumei tei, 

Ning tow pw khou mikdui keyna, 

Poubaohmei, Poubaohmei twna huay. 

 

3. Kha loumei makmei Poubaohmei Jisu ta, 

Kros ru khou thaeng lou bamc khou tei, 

Zowkhiang dui tei Kakhou duy lou, 

Poubaohmei taricmei kim mak e. 

 

4. Tingsaeng Zion ramc ting-gaanc pat pui nungc kiu, 

Kaomei benggun khwan chu pw khou, 

Tingkaoh mei nunc guang dat lana, 

Lu rui Nang ta thuan ni Poubaohmei. 

151. KHRISTA LEV PHWAMLING KHANG ANIU KAO KHO 

 

1. Khrista lev phwamling khang aniu kao kho, 

Nthancmei aniu Guangh Zan nthukna sw kho, 

Aniu pum tanc bamc khou lungh gutna taanc kho, 

Kachanghmei Guanghdih khang ning thukna ding kho. 

 

Thuak lou …mei Pu Khrista khang, 

Theic lou … mei Khrista khang, 

Ka zei rui … Phwamling liu lou the, 

Baoh khang tisw lou o. 

 

2. Khrista lev phwamling khang huay ney lou o, 

Tingmik thuih kros phungna Kathey lay tat dikho, 

Bumaengh nthancmei khou neihlac louna, 

Panty gay khou piuna Kasyamrway sw kho. 

 

3. Khrista lev phwamling khang kat lou dikho, 

Kaipou khang kaganv, ngamv lev kachaek kat dikho, 

Phung guang ngamcmei gay liangmei Kakhou tii kho, 

Zienmei lunghning lanv kum makmei hei kat kho. 

 

4. Khrista lev phwamling khang kaliang duak kho, 

Zaozien paan rui pingcmei lev bangh pui riang kou rui, 

Kamei rui aniu ta tilung gay lou diu, 

Gaek loumei Pu baanzat thuh neihlac bam ni. 

152. MANSEI LUNGNING KATHUIH KHOU 

 

1. Mansei lungning kathuih khou chwnsi pingcmei rui 

Maanc kan nimei khou rui tiduak lou the, 

Ravguangh khou nyam key tho, ryenra guay phung lou khang, 

Nthanc pui chaeng khou khristian guay thao tho. 

 

Jisu key puni the, zingbang nih kalaan nih, 

Trampet khwan chu pw khou kaniw guay tei, 

Theihmei khou rui thaona tingkaoh thang ariu ni, 

Tat nimei tingkaoh khou theihmei mak khe. 

 

2. Kandih tuang neihlac guay maanc puni kahu khou, 

Ravguangh latdan chu makmei guay tei nih, 

Jisu key puni the trampet khwan kazaohna, 

Kapaap kuakpui mei guay, khouc tei lungc ni. 

 

3. Ryenra guay tei luaina tingsaeng zaeng neihlac ni, 

Tingkaoh thangc tei aniu sauv riu pw khou, 

Kandih ta tam louna, kaoh thangc tei samc tat ni, 

Ravguangh hym khou tei aniu zaeng thaek ni. 

153. RAVGUANGH THWAN O 

 

1. Ravguangh thwan o (4) 

Khristian mei guay Ravguangh thwan o. 

 

2. Jisu thuan o (4) 

Khristian mei guay Ravguangh thuan o. 

 

3. Kaipou thuan o (4) 

Khristian mei guay Ravguangh thuan o. 

 

4. Kazan thuan o (4) 

Khristian mei guay Ravguangh thuan o. 

 

5. Neihlac lou o (4) 

Khristian mei guay Ravguangh thuan o. 

 

6. Kata kalum (4) 

Khristian mei guay Ravguangh thuan o. 

 

7. Kata lwm o (4) 

Khristian mei gua Ravguangh thuan o. 

 

8. Kamei guang ni (4) 

Khristian mei guay Ravguangh thuan o. 

 

9. Chamdaan latho (4) 

Khristian mei guay Ravguangh thuan o. 

 

10, Hallelujah (4) 

Khristian mei guay Ravguangh thuan o. 

154. HALLELUJAH, THAOC DAT KAN THE 

 

1. Hallelujah, thao dat kan the, 

Jisu kaoh thang ku kan the, 

Theihmei roukham thui rat patna, 

Baanchra guay ruina kao e. 

 

Kamei thao the, Kamei thao the, 

Thao the, theic dat pw lak khe. 2 

 

2. Hallelujah, thao dat kan the, 

Aniu Kaipou sw khang e, 

Bumaengh thanc rui dingc zumei sw, 

Aniu ta nkhav lou e, 

 

Kamei thao the, Kamei thao the, 

Kakhou aniu nzih the. 2 

 

3. Hallelujah, thao dat kan the, 

Theihmei ta nym lou kan the, 

Khrista khou tei thanc dat khang nai, 

Tarou khou rui thao ni the, 

 

Kamei thao the, Kamei thao the, 

Ringhmei kaipou sw khang e. 2 

155. HEIDI KAM GAYMEI GOSPEL CHAMH HEI TITHAY LOU E 

(HL-129) 

 

1. Heidi kam gaymei gospel chamh hei tithay lou e, 

Doulanei, asei, tingsaeng zaeng Jisu nchamh e, 

Paap phunghmei ta gu lou e, naomei ta tigay lou, 

Pwanzingh ta kham lou, zaeng simei ta tineihlac lou. 

 

Doulanei, asei, tingsaeng zaeng Jisu nchamh e, 

Ramh guayna kalay e, Jisu thuh kalay mak e, 

Kazan hym daih diu, Kazan hym daih diu, 

Ramh guay kum, Jisu kalay mak, Kazan hym daih diu. 

 

2. Jisu paap phunghmei champan e, paap mei ta phu e, 

Paap mei, guang o, Kapam khou khuk sunna kalum o, 

Jisu saa, “Ai rui tikhuai lak, paap taanc dat ritho, 

Reihnung saa kan kum, kuak loupui lat nang khou saa e”. 

 

3. Kham ngamc makmei dui kamuatmei Jisu rui kham lou, 

Galili khou kum, aniu khou nih pwanzingh kham lou, 

Gethsamani khou ryenrana kapna huayney e, 

Aniu ram ryenra khaeng nkhana phung dwang lou e. 

 

4. Emayu tatmei nunc lev Jisu tat nchamh kum, 

Panty chaengluan khou hei aniu lev tat chamh bam e, 

Mwangh khou tuangcna kakumei Pu Jisu kahak ta, 

How nuang puni the, he Jisu key katum lou o. 

156. RAVGUANGH KHOU RUI AI MAENG DUC THE 

 

1. Ravguangh khou rui ai maeng duc the, 

Tao ai kai guang the, 

Paap chaeng khou ai maeng duc sih the, 

Pouh, ai kai guang the. 

 

Kai guang the, kai guang the, 

Ai maeng dat lak khe, 

Nang zien loumei ai swni, 

Pouh, ai kai guang the. 

 

2. Gaymei laa makmei tingsaeng the, 

Tao ai kai guang the, 

Mikdui keyna lungh lai ni the, 

Pouh, ai kai guang the. 

 

3. Paap ruina ai lak the, Kaipou, 

Tao ai kai guang the, 

Nang lat lev Nang zienmei ai lwm, 

Pouh, ai kai guang the. 

 

4. Alungh ryenra, abumaengh naoc the, 

Tao ai kai guang the, 

Lungning, pumtanh kathanh tii o, 

Pouh, ai kai guang the. 

157. THOU KUMHMEI KHOU BUMAENGH THANCMEI 

 

1. Thou kumhmei khou bumaengh thancmei mak ethei, 

Puan thanhmei e, tw khang biu mak e, 

Bumaengh nthancmei tii key lou khang, 

Poubaohmei Jisu khou ney o. 

 

2. Bumaengh thancmei hei Ravguangh tuang kaipat e, 

Kachaek kaphut rui liu ngam mak e, 

Ravguang hym daihmei ta thuanku khang, 

Bumaengh thancmei tii key lou o. 

 

3. Paap phungc bamc khou, Ravguangh lat piu mak ethei, 

Niu panty khou neihlacmei mak e, 

Chu-nzaengmei nih laa tow mak e, 

Bumaengh thancmei tii key lou o. 

 

4. Thou kummei rui Ravguangh zan khou guang ethei, 

Nang panty tei kathanh dat puni, 

Neihlac zaeng gaymei kim dat lak khe, 

Tingkaoh Ravguangh bamv paeng hu khou. 

 

  



159 
 

158. NANG TA RAVGUANGH RUI DWANG LOU PUNG E 

 

1. Nang ta Ravguangh rui dwang lou pung e, 

Kabaan ruina zay lou kan diu, 

Laoziu pang khou gaeng lou kan diu, 

Ariu dat mak saanv, dwang lou pung e. 

 

Riu mak saanv, riu mak saanv ! 

Riu mak saanv, Jisu pam khou, 

Riu mak saanv, riu mak saanv, 

Nang ta Ravguangh rui dwang lou pung e. 

 

2. Nang ta Ravguang rui dwang lou pung e, 

Kasukaeng rui gungc lou diu o, 

Tingmik pum manna tii diu o, 

Nang ta Ravguangh rui dwang lou pung e. 

 

3. Nang ta Ravguangh rui dwang lou pung e, 

Nang pingcpui tuang how pw khou tei, 

Nzienmei baan rui pam lou diu, 

Nang ta Ravguangh rui dwang lou pung e. 

 

4. Nang ta Ravguangh rui dwang lou pung e, 

Nang ru khou zienmei chuang daanc diu, 

Theihmei maanc diu nang hu khou tei, 

Nang ta Ravguangh rui dwang lou pung e. 

159. KANC LOUNA RUNGHKUAK KHAT KU KAN THE (KLJ-93) 

 

1. Kanc louna runghkuak khat ku kan the, 

Jisu ringhmei runghkuak rui zay lou, 

Rih kapumna ta ngamc tangv lana, 

Zay lou ni, tingkaoh kandih khou tei. 

 

Gay pui ramc khou gut ni (2) 2 

Runghkuak khou guang ku o, pu lev chai 

 

2. Hei kandih sipui ramc pat louna, 

Zion ramc gaymei nac sw latho, 

Khou tei nang paap guay maan ngamc puni, 

Nang ryenra ryenriu guay nih maanc ni, 

 

3. Kaman mak ge, zay kaan lou puni, 

Nang ta zaozienpui zaeng khou ruina, 

Tabui zaeng nang rui guang nyan tu cho ? 

Guang latho zien loupui dingh khou hei, 

 

4. Kaan pat pui ganv hei tat ry ethei, 

Ngalan dat pwlak khe kao sihni, 

Kaan patmei laa lou makmei guay tei, 

Kap puni, duidaih paeng hei khou tei. 

 

5. Jisu rui nang ta zienna kao the, 

Rungh khou guang ku o, nwan phungmei guay, 

Mbaan thaypui ramc guang tangc puni, 

Pou Ravguangh zienmei khou gut puni. 

160. KANAAN NZAENG SARON MWN GAY 

 

1. Kanaan nzaeng saron mwn gay, 

Rom mei nunc rui sw bao louna, 

Kandih hei zing the, Saron bao lou khou rui, 

Gumc liammei makna pui-nac nunc nih ryenra, 

Rym gaymei Saron mwn bao lou khou rui. 

 

2. Saron mwn gay how lou khou rui, 

Kakhou lungh ryenra loumei nunc khou 

Lilli rui pwang lou, kaniw lungh zinghmei khou, 

Kaniw ruc khou laockhwan gaanphiu rui gaanc guang, 

Kaniw bamv neihlacmei mwndui rym lik. 

 

3. Sharon mwnpwang gaanc guang dat ro, 

Zeliangruang kandih zinghmei khou hei, 

Mwangh rui zingh e, Nang puan gaymei sw liam khang, 

Neih rui patna Nang pwang gaymei ndao o, 

Kandih mei rui Nang ramgay tei how khang. 

 

4. Kanaan nzaeng Sharon mwn gay, 

Zeliangruang kandih khou guang dat ro, 

Mbaan thay ni the, Nang bangh guay ruina, 

Ningcna Nangta phaeng the, kandih mei guay rui, 

Zeliangruang guay rui nih neihlac ni the. 

 

5. He Sharon mwn ta how ni the, 

Tingkaoh kandi thu pwangmei tei lev 

Khaeng loumei kros ruc khou how lou kan mei tei, 

Tingkaoh tik-gunh phungcna ringc dat khou ruina, 

Howmumei paap ta rih sw taanc puni. 

161. KAIPOU KHANG BUMAENGH KAOMEI DWAN GAY E 

 

1. Kaipou khang bumaengh kaomei dwan gay e, 

Reynung rui saa guangmei dwan gay pui lat e, 

Bumaengh phung guangpui mei mu dwan gaymei e, 

Kaipou khang kunghmei bumaengh. 

 

Bumaengh kaomei dwan gay e, 

Tingpuk paeng thangc kai khou tei … 

Chrynmei swan nai e, bumaengh laa guangmei khang, 

Hymdaihmei pyrun kiu e. 

 

2. Tingmik pum Jisu luihmei panty lungcna, 

Tingkaoh panty luihmei lungc lian khang sw ni, 

Nzienmei nunc ta tingkaoh chaeng zay lou ni, 

Bumaeng kaomei dwan gay e. 

 

3. Tingkaoh panty chaeng huay neyna tat lana, 

Chaeng maanmei ta kabamv thuih khou phu tat ni, 

Laoziu Gaengmei Pu daeng khou zay guang lou ni, 

Bumaeng kaomei dwan gay e. 

 

4. Gospel thw duipaeng dih gay khou nrou o, 

Mihei nzienpui taan aniu taanv khang e, 

Guloumeipu khou paap mei ta zay guangmei, 

Bumaengh kaomei dwan gay e. 

162. RAMH KHAM MAK E KAIPOU LEV AKAK KHOU (HL-357) 

Key G 6/8 10.9.10.9. Ref SSSH 325 

 

1. Ramh kham mak e, Kaipou lev akak khou, 

Mi kandi tuang rui khamc tuang mak e, 

Pat lou ngamc the, paap tuang neihlac guay, 

Jisu akhang ramh khamcmei mak e. 

 

Ramh kham mak e, Kaipou lev akak khou, 

Suaihiam zaopaan tei how bamv nuh e, 

Ramh kham mak … e, Kasuaihiam chaeng khou, 

Ramh kham mak e, Kachaeng gay bam de. 

 

2. Ramh kham mak e, kandih neihlac rui ni, 

Lun-lungh khou khammei how geih sihni, 

Alungh ta Kaipou khou rui khamc ngamc mak, 

Kamei akhang ramh khamhmei mak e. 

 

3. Ramh kham mak e, nchanvmei geic sihni, 

Kandih pum ata zaozih sihni, 

Khaeng thaymei laa, huayneymei paan khou rui, 

Ai rih ngam ni, khammei mak zaeng rui. 

163. DIH KHOU LUNGMEI MANSEI GUAY (KLT- 464) 

 

1. Dih khou lungmei mansei guay, suaihiam phangcmei e, 

Ravguangh thu ting lev neih, pumtanh tii lou e, 

Ravguangh suaihiam khou mansei lian ticna tat bam, 

He mansei, Ravguangh suaihiam sing phu lak cho ? 

 

Laa towmei khang suang tiimei zaeng gay e, 

 

Kaipou Ravguangh mu pw lak khe, 

Ravguangh ta lwmmei rui tii geic puni, 

Suaihiam loumei laa dat puni. 

 

2. Khristian guay khou Ravguangh rui latdanv tii lou e, 

Nsaa laa towmei tei nsaa tii dat ro, 

Nsaa laa towmei cham gaymei dinc lik lou tio, 

Twna Ravguangh rui latdan tii lou du e, 

 

3. Bumaengh maanmei guay ta phu guang diu khang rui, 

Ravguaangh taan taanv khang nang lanh tii pat ro, 

Geicna tiimei pu tei rui geicna phang dat puni e, 

Twna Baibal khou nthancna dinc lou e. 

164. TINGKAOH THUH RAVGUANGH DAI LIANGMEI (HTL-301) 

Key G 4/4 

 

1. Tingkaoh thuh Ravguangh dai liangmei, 

Tingkwm khumna zay lou lana, 

Kamei rui zaozien lou khou rui, 

Taanc lou pui thay tei how the. 

 

Tii pat lou tho, tii pat lou tho, 

Neihlac pui kam tii pat lou tho, 

Poubaohmei Jisu thuan kariu khang, Amen. 

 

2. Khrista Guangh pwanpui tingmik khou, 

Neihlac bamcmei aniw alaoc, 

Asei, nang chaengmun gaymei khou, 

Nang khou ney khang aniw guang e. 

 

3. Poubaohmei zan khou nang tiimei, 

Pai kanei nah khwan sinihna, 

Alaoc kam neihlac pui zaeng rui, 

Tingkaoh thuh laa tow dat pung e. 

 

4. Poubaohmei Khrista pwan pui nungc, 

Nang ta suaihiam lou khang tii o, 

Nang tuang tii patmei puat guay, 

Tingsaeng zaeng maanc dat pw lak khe. 

  



166 
 

165.  KALVARI KHOU ZAOZIEN LOUMEI TEI 

1. Kalvari khou zaozien loumei tei, 

Lik khap kan diu kandih nam ruc khou hei, 

Nang rui kanc pat loumei guay ta, 

Theih1nei ryanra pui ramc khou ruina. 

 

He Poubaohmei, Nang tik-gunh daihmei zaozien rui, 

Ndao khap diu zaat guayna khou, 

Mei guay lunghning paap khou maanc ngamc, 

Nang zan nthancmei thuan ku kan diu. 

 

2. Ai rui ryanra ryanriu bamc khou hei, 

Thou cho, Poubaohmei, ata gu lou khang? 

Kandih khou hei Nang zan dinv khang, 

Nkha lou diu khang mei maek e. 

 

3. Kandih nkhuaimei mwangh zingh mei kum 

Zing guang e, Poubaohmei, alungh khou hei, 

Tigaanc lou o, tingkaoh riu rui, 

Alungh mwn kumna puang dat nuh khang. 

 

4. Nang ta ningcna kap e, Poubaohmei, 

Nzienmei guay tingsaengna bamc pui ramc. 

Kap bammei hei tabui nung rui, 

Neihla mikdui phui dat ni cho? 

166. AI RINGHPUI TINGMIK HEI, DUIDAI PAENG THANG 

(KLJ-5) 

 

1. Ai ringhpui tingmik hei, duidai paeng thang, 

Ai ningpui ramc gaymei nai e, 

Nkhwan ngamc mak e, Kanc loumei Pu ta, 

Neihlana guang kariu nimei hei. 

 

Zay tangh lou o, he Kanc loumei Pu, 

Rym gaymei Lili mwn pwangpui ramc, 

He tabui nung rui guang tang ni cho? 

Kanc loumei Pu, 'tarn dat makpui ramc. 

 

2. Ai rui ning e, Poubaohmei nzienmei, 

'Zienna tithay o, gaypui ramc, 

He alungh khou hei guang puangc chui lou o, 

Ai kapmei lev ryanramei maanc ni. 

 

3. Ata nkhwan bamc e, 'zienmei nunc rui, 

Neihlamei Pu Zion ramc khou, 

He tabui nung rui ai guang tangc ni cho? 

'Tam mak pui ramc khou thuan kariu khang. 

 

4. Ata zay lou o, he Kanc loumei Pu, 

Ai ryanra pui ramc khou ruina, 

Ai suan ni Laoziu Nac kagunh daihmei, 

'Tam makpui tingsaeng gaypui ramc khou. 

167. ZINGBANG LUNGH GEIHMEI ZION KAILUANG KHOU 

(KLJ-N 8) 

 

Zingbang lungh geihmei Zion kailuang khou, 

Pouh rui Kazei haeng tei nzaanh lou, 

Ryanramei ruina zinghmei kum zing e, 

Ata Kanc loumei Pu ta khwan e. 

 

He, nangniw Jerusalem mei guay, 

Nzien loumei guay tei muh rio, 

 'Naocmei guay ta tigay lou ngamc kan the, 

Nzien loumei guay tei muh rio. 

 

Jerusalem namdaih raengbangh khou tei, 

Amuh ramthei tei kazic mak e, 

Phaeng zaoc o, Kalvari chingc rue khou tei, 

Meinunc dingo khou Poubaohmei ta how e. 

 

Zaoc lo, Kalvari chingbut guang tango the, 

Tabui nung rui guang tango nina cho? 

He Poubaohmei, Nang guang dat lakna cho? 

Nang bamv khang mu Kalvari tei e. 

 

Ai rui muh lak khe, Poubaohmei Jisu, 

Kalvari chingc tei phaeng zaoc bam ni, 

Akhang tei rui khaeng loumei alungh khou, 

Ai rui theihmei nganna muh lak khe. 

168. MEI LUNG RYANRAMEI KANDI KHOU HEI 

(KLJ-N 50); (KLJ-D 85) 

 

1. Mei lung ryanramei kandi khou hei, 

Lungh ryanra mikdui keyn khwan bam, 

Taek makna Poubaohmei 'dwang lou o, 

Zaat guayna ryanramei hei mwn kumna puang diu, 

 

He, saaamc guang o, Poubaohmei thancmei, 

Kalvari khou zaozien loumei tei,  

Hym chwang phey kumna aniw ruc khou 

Kazit bam o, mwn kumna puang dat nuh khang. 

 

2. Nangram gaymei ai howni sihni, 

Ai neihla ngamc mak e, Poubaohmei, 

Alao kumna zaat guay kap bam khou, 

Zaat guayna ta Nang rui tigay ngamc lou o. 

 

3. Nwan rui ata gumcliam bam sihni, 

Theihmei, ryanramei khou bam sihni, 

Poubaohmei tii o, ringhmei bumaengh, 

Zaat guay ryanramei hei mwn kumna puang diu. 

169. HE DAI LIANGMEI PU, KAIPOU RAVGUANGH THUAN E 

Key Bb 4/4 11.11.11.11. Tune RS 439 

 

1. He dai liangmei Pu, Kaipou Ravguangh thuan e, 

Damc loumei Pu, Ringhmei Kaipou kiu Nang e, 

Suanmei, paap phungmei, ryanramei, dwangda e, 

Ryanra ryanriumei guay (3) khaeng loumei Nang e. 

 

2. Neymei guay tii loumei Pu Kaipou Nang e, 

Nang bangh aniw rui neymei guay tii lou e, 

Nang bangh nunc kapmei, kalanghmei chw lou e, 

Kachanghmei lev gaymei (3) kachanghmei Nang e. 

 

3. Nthyammei, daihmei guay lungh tilai lou o, 

Mei guay khou lev, Nang ta zaoczihmei guay khou, 

'Tao hei kaniu rui guloumei laa diu khang, 

Akum nicho twna (3) phu kan diu, Amen. 

 

4. Zingh pui bamv 'pat loumei guay dwan gay kan diu, 

Dai liangmei Ravguangh, Nang hym daihmei sw diu, 

Kandih khou dwan gaymei dam laa towmei guay, 

"Hosana! Hosana!" (3) kaocna thuan bamv diu. 

 

5. Mei guay rui Nang ta chakhuang champouh sw diu, 

Nang Guangh 'dic tei, Hym daihmei guangh 'dic sw diu, 

Tingkaoh mei nunc rui taanvmei kum kandih khou, 

Nang ningmei tei taanc diu (3) kabam kathui khou! 

170. TINGKAOH KANDI KHOU TEI AI LUNGH KHANG 

 

1. Tingkaoh kandi khou tei ai lungh khang, 

Chamdaan khang Poubaohmei tat kan the, 

Zay lou nimei ramc khou tei lwmmei lev nzienmei guay, 

Bumaengh 'thane nunc lev lu suanna bam ni. 

 

Kaoh kandih gay liangmei, 

Neihlapui ramc khou tei, 

Ryanra, ryanriumei maek, 

Mi ramc khou tei neihkhat tat puni. 

 

2. Akhang ruina Poubauhmei theic lou, 

Apanty hei luai pui nung kiu mu, 

Ryanra, ryanriumei mbaan khou hei rui ai tuanv lana, 

Tingkaoh kandih akai thangc tat puni. 

 

3. Kaganv kathuih aPoubauhmei rui, 

Ata ndwang louna tat bam e. 

Tingsaeng zaeng Poubaohmei lev bam chamv ni kaidai khou tei, 

Zaozihmei rui ngamcmei nai dat lak khe. 

 

4. Tingkaoh kaidai ai tangc puni nungc kiu 

Bw lev Neih rui gaanvmei nai lak khe, 

Chwnsimei, mikdui keymei, ryanra ryanriumei guayna, 

Khat sinih mak e, tingkauh ramc khou tei. 

171. ARIH PWAN HEI LOU KEY PING E 

 

1. Arih pwan hei lou keeping e, 

Ai bamei 'dic ri hei ping e, 

Tingmik thuih nthiamei pu rui, 

Nang mei nunc guay ta nthiam bam e. 

 

Rihpwan tii o, Immanuel, 

Nang bumaengh rui ndwang lou o, 

Paap rui raengh swmei 'die khou hei, 

Nang rui kaganv thuih 'dwang lou o. 

 

2. Apum tan hei maek khwan sihni, 

Nang rih mei khang biu mak sihni, 

Khaeng thaymei guay khang guangh pyrun, 

Nang rui chamdaan lou mei tii lou o. 

 

3. He, zay lou o, Kanc loumei Pu, 

Nang zei paan rui rih hei ngamc ni, 

Paap rui raengh swmei 'die khou hei, 

Paap phungmei guay zan phuc ngam mak khe, 

 

4. Nang rui rih hei timaanc lou o, 

Nang zei paanc rui rih hei ngamc ni, 

Nang zaozien rui nkha lou o, 

Nwan phungmei nunc guay ta zay pat khang. 

172. CH'RYNPUI RAMZIEN RUI ANIW TA GULOU 

 

1. Ch'rynpui ramzien rui aniw ta gulou, 

Ntwnpui chaeng khou ’niw ta zaylou. 

Tat dikho tingkaoh ramc guang tang mak saanv. 

Nkhamhpui gan 'naa guang pw the.  

 

He Kaipou, Nanglatkaeng 'deimei 

Kandihmei guay rui thay diu. 

Ntao nuhloupui ganh dithe, 

Zienmei nun le, lwmlou latho. 

 

2. Tingkaoh jubilee kaeng hiwna bam khou, 

Lungsi lungcgay ta kada mak ge, 

Guang niimei guay tingkaoh jubilee khou, 

Tingsaengh mbaan thay bam ni. 

 

3. Aniw pum guay bumaengh pumc guay sw puni, 

Aniw pheybaan karaan dat lak khe, 

Tingkaoh mei lun guanhna lunge bam puni, 

Mbaanthaymei ramc khou tei. 

 

4. Tingkaoh ramc khou tei aniw lung khang rui, 

Simei paap ta mpat lou la tho, 

Ringhmei latrik khou zanh hylou makmei, 

Tingkaoh ramc gut nuh lak khe. 

173. NKING O KANIU KHWAN GAYMEI 

(BL-165 & RVL-83) 

 

1. Nking o kaniu khwan gaymei, 

Gunh daihpui tingmik tang the, 

Kandih paap nthiammei bamv khou, 

Nchu nzaengna suan ni. 

 

“Kaohliangmei khou kahym daic diu!" (2) 

Twna nrah khwan gaymei rui 

Nzaenghna suanna bam e. 

 

2. Reynungc Egypt ramc khou kumna, 

Jubilee guang tango dat the 

Kahym daic diu kaoh liangmei khou, 

Salem namdaih laan lou the. 

 

 3. Howgay e kaniw pwan gaymei, 

Neihmik khang suangc gaanc gay e, 

Kaniw phey phwanmei 'baan lana, 

Nchu nzaengh diu tw e. 

 

4. Gaanc guang dat ro, aniu daeng khou, 

Nrianh loumei gaanchuangcna 

"Zaengmei nai diu kabamv ’thuih khou" 

Twna lu suan kariu diu. 

174. AKHOU GUANG O ZION RAM 

(RVL-5) 

 

Akhou guang o zion ram (3) Tingkaoh khou. 

Khou tei kapmei nai lak khe (3) Tingkaoh khou. 

Khoutei ryanramei nai lak khe (3) Tingkaoh khou. 

Khou tei theihmei nai lak khe (3) Tingkaoh khou. 

Laoziunah rui gaanc bam e (3) Tingkaoh khou. 

Jisu guang dat zai puni (3) Kaoh thang rui. 

Chana pui-pu tat reimei ta (3) Ariu ni. 

Hallelujah, Hossana (3) Thuan bam ni. 

175. GUANGNIMEI NEIHLA ZAENG GAYMEI 

(RVL-33) 

 

Guangnimei neihla zaeng gaimei (2)  

He, buinung rui ai howni cho? 

Guangnimei neihla zaeng gaimei, 

He, buinung rui ai howni cho? 

 

Duipaeng ramgay tei tang pw khou, 

Ntammei hei nai dat lak khe. 

 

Akhang neihla liangmei tingmik 

Akhang gayliangmei tingmik, 

He, buinung rui howni cho? 

 

Neimik kei dat mak pui ram tei, 

Neimik kei dat mak pui ram tei, 

He, buinung rui ai how ni cho? 

 

Arup arian nzienmei guay, 

Arup arian nzienmei guay 

He, buinung rui ai how ni cho? 

176. JISU HEI AKAIPOU E (RVL-76) 

 

Jisu hei akaipou e, 

Kakhou ai lwmpui paan rui; 

Alu guai kakhang suan ni, 

Thuankuna ai lung bam ni. 

 

Kuak kan the apaap guai tei, 

Kazei rui khiuthan lou the; 

Apanty kakhang dithe, 

Akaipou Jisu! Amen. 

 

Kandih khou lunge bam pui saan, 

Paap khou rui pak du tat ni; 

Apumh guay kakhang suni, 

Kalatrian rihpuan suni. 

 

Tiilou o nangzaozien tei, 

Mei guay khou dinlik tat khang; 

Ringc kan diu arup guay ni 

Ringmeilat paan khou ruina. 

 

Ding 'tipni Daniel kumna, 

Joshua kumh rihpuan piuni; 

Lum 'tipni Abraham kumh,  

Tipatni abel kumna. 

177. JISU HEI LAOZIlJ GAENGCHUIMEIPU KIU E 

(RVL-(126) 

 

Jisu hei lauziu gaengchuimeipu kiu e, 

Kamei zienmei laoziu guay ta pam lou e, 

Katuang builuang saengmei tei rui zay lou e. 

Nchu nzaengmei dw thuak khou zay lou e. 

 

Ai hei chaengmanmei laoziu kumna, 

Ai hei ruan 'maanna tatmei laoziu kumna, 

Laoziu phaykhat pang khou rui ai maeng maan tat the, 

'Tao ai ngalan guang dat the aPoubaohmei. 

 

Kamang, alaih muang khou ruina kan lou the, 

Kangan mak mei duipui khouni zay lou e, 

Ndiakmei phuay ding khou teini zaylou e, 

Ata tingsaengzaeng khang makuat lou bam e. 

 

Laoziu kuan khou guang khang kaomei tei chu lo,  

Nking o, Kaipou ruina kaomei khuan tei, 

Chumei guay rui guang katum tho Kapam khou, 

Guang tho, guang tho, ntao kaikham laan baam khou. 

178. RAGUANGH RUI ATA 

(RVL-175) 

 

Raguangh rui ata nzienpui zaeng rui, 

Kanah Mpouh khatna ta tiilou; 

'Zienpui zaeng rui e twmei ai thay, 

Tingsaeng zaeng ai thuan bamni Raguangh ta. 

 

Pou rui zien e twmei ai thay e, 

Ntao ai lwm the bumaengh lat ta, 

Tingsaeng zaeng ai thuan bamni Raguangh ta 

 

Kazei paan rui kancloumei ai how the, 

Adihkamv dai cho Pou rui 'zienmei; 

Ata kanclou the Kazei paan rui, 

Tingsaeng zaeng ai thuan bamni Raguangh ta. 

 

Lwmpui paan rui ntao ai laatou the, 

Khrista key pwkhou ai neihlani; 

Ata keylaa punimei ai thay, 

Ai neihlana Kamei lev tat ’chamhni. 

179. CHAM DAAN LATHO LWMLOUMEI GUAY (RVL-186) 

 

Chmdaan latho lwmloumei guay, nian laritho, 

Matat khatna khang de aniwguay panty hei; 

Kandih khouhei gaychuimei leh kamanc kunghmei, 

Matat khatna khou rui maan ngamc puni. 

 

Kandih akai amaan ngam kan sini, 

Tingkaoh akai gaymei nai e; 

Kandih khou hei lung suangnimei kai baihmei maek, 

Mbaanthaymei tingkaoh akai nai e. 

 

Nangkhang tiiloumei sianlan kaguayna ru khou, 

Nang liantimei taanv tei taanv khang tiituang ramh e; 

Kandih khou hei ramh khatsini phung guang khang maek. 

Ramh khatsini phung tat dat khang maek e. 

 

'Zienmei khuan rui kaona bam e ryanramei guay, 

Kandih khou Raguangh rui ryanra lakmei guayta; 

Lwmloumei guayna khang Kazaozien tii lou e, 

Nryan loumei bamv khou phung guang louni. 

 

Kandih ramc khou aniu ryanrana lunghmei hei, 

Zaoc tat dikho, buhmaeng zaengthaeknipui bamv tei, 

Ryanra zaensimei kandic hei tuan pwkhou rui, 

Poubaohmei daeng khou neihlana bamni. 

180. KANDIH ZUG HEI LWAI GUANG THE 

(RVL-189) 

 

Kandih zug hei lwai guang the, 

Khat rui khatta 'zienna lung o; 

Zaozihmei rui padik pum, 

Akhangc thaymei guay ringc puni. 

 

Gaymei tingmik hownimei guay, 

Simei taanv guay mpat latho, 

Poubaohmei Kazaopaan tei mu, 

Ntunvmei guay ru khou nai e. 

 

Simei taanv taanhpui zaeng khou rui, 

Ryanra akhaengmei suang mu, 

Gaymei taanv taanh pui zaeng khou rui, 

Ryanra akhaengmei gay e. 

 

Kandih puat guayta nzienmei guay, 

Kandih chwn guay mpat latho, 

Simei ruina ngammei surio, 

Gaymei taan rui ngamcmei sw o. 

 

Kandih khou aniu bamc 'chamvna, 

Khat rui khat ta nzien makna, 

Mik rui howmakmei Raguangc ta 

Nzienmei hei nkhuaimei e. 

181. LUNGNING TANCNA BAMMEI GUAY 

(RVL-197) 

 

Lungning tancna bamn1ei guay, 

Kaganv tei 'naa guang pwthe; 

Nang adihkam nian bamc tu' cho? 

Kagav hei 'naa guang pw the. 

 

Raguangh rui 'sei tingmik khou, 

Nang panty laakan ethei; 

Maikuam khou nang ta raov pwni, 

Lungh lai guang mak ethei. 

 

Daihmei ni, nthyammei guyni, 

Neihkhat latzan sw puni; 

Latzan swpui tingmik khou kiu, 

Tabui lat nang daov ni cho? 

 

John kathwm khou hymei kumc, 

Jisu rui kumna sa e;  

Buhmaeng khou puanthanv mak ethei, 

Tingkaoh kandih how lak e. 

 

Nang buhmaeng latou mak ethei, 

Nang lungh khou sangam makmei, 

Tingsaeng zaeng nangmikdui luangna, 

Mai kuam khou nang bamc puni. 

182. KAGANH TAT KHOU ’NIUNI TAT RE 

(RVL-207) 

 

Kaganh tat khou 'niuni tat re, 

Tingmik tatmei kumc tat re; 

Hei 'dih hei pat lou zaini the, 

'Niu kai tingkaoh thang tat khang. 

 

Kaganh rui tatmei khou 'niuni tat re, 

Aniu rui aniu kai biak 'zuan bam e. 

Kaganh rui tatmei khou 'niuni tat re. 

 

Tingkwm rambiu 'niu lunge guang the, 

Panty lungckey lungkuna; 

Lungh ryanra, neihla ariu the, 

Kap guai, nui guaina lunge the. 

 

He tingmik 'thui Pout ta lwm kho, 

Nchummei khou zaylou khang; 

Aniu guay chaeng maan dat mak khang, 

Zingmei paap khou tat mak khang. 

 

Kandih chang chiam guay tat ngamcna, 

Kachiam khat khat tat luaina; 

Buhmaeng lungpui bamv tang nithe, 

N-gin chaengtat luai pwkhou. 

183. MANSEI LUNGHNING KATHUIH KHOU 

 

Mansei lunghning kathuih khou chwnsw pingmei rui, 

'Maanc kannimei khou rui tiduak lou the; 

Raguangh khou niamv kei tho, 

Ryanra guay phung lou khang, 

Nthanpui chaeng khou Christian guay thao tho. 

 

Jisu key puni the zingbang ni, kalan ni, 

Trumpet khuan chu pwkhou kaniw guay tei, 

Theihmei khou rui thaona tingkaoh thang ariuni, 

Tatnimei tingkaoh khou theihmei maek ge. 

 

Kandih tuang neihla guay ’maan puni kahu khou, 

Raguangh latdan chu makniei guay teini; 

Jisu kei pwni the trumpet khwan kazaona, 

Kapaap kuakpui mei guay khou tei lungni. 

 

Ryanra guay tei luayna tingsaeng zaeng neihlani, 

Tingkaoh thang tei aniu sowriu pwkhou; 

Kandihta tam louna kaothang tei same tatni, 

Raguangh hym khou tei aniu zaeng ’thaekni. 

184. JISU HEI AMUH DAIHMEI E 

(RVL-212) 

 

1. Jisu hei amuh daihmei e, 

Zaozien daihmei amuh e; 

Suhmei,'naocmei tigay lou e, 

Huayneymei guay tii lou e. 

 

Ramh kaguayna Kaipou e, 

Ramh kaguay ta damc lou e, 

Katuang nzav tuang maek e 

Gwsw gasw tuang maek e. 

 

2. Aniu pang khou guang bam lou o, 

Lui makmei kaibang khou hei; 

Ringpui baanc rui kahi lou o, 

Aniu huayney bam khou hei. 

 

3. Buhmaeng 'naocmei tigay lou e, 

Lungning pumtan titan lou; 

Ryanramei lung ti neihla lou, 

Lunglaypui mei paap kuak lou. 

 

4. Tingkaoh kaidai guang tang pwkhou, 

Aniu kata how pwkhou; 

Kabamv paeng hw khou lu suanni, 

Jisu zan ta thuan bamni.  

185. HE CHRISTIAN RIHMEI SWMEI GUAY 

(RVL-109) 

 

He khristian rihmei swmei guayna rui, 

Hubiak thang Christa ta jaoc lo; 

Tingsaeng zaeng ringh nimei Khrista na de, 

Kataanc taanna kasiamruai sw khang nai. 

 

Zanpwm khou buhmaeng kazao mak ethei, 

Zanpyvm thu theihmei de; 

Hei tei kum kataan kazaoh makmei, 

Lwmmei tei theihmei de. 

 

He khristian rihmei swmei guayna rui, 

Nang pwmtan naibamc puisaan khou; 

Khrista khang nangpwmh guay tiipat lou o, 

Mihei nang rui taancnimei taanv kiu e. 

 

Neihlamei panty khou lungh khang ruina, 

Kataan hei nang taanc nina de; 

Nzien thaymei lungning tei phungc lana, 

Khrista zan khou rui nang tatpat lou o. 

 


